
ᑎᓕᓯᒍᑏᑦ ᒪᓕᒐᕐᓂᒃ ᐊᐅᓚᑦᓯᓂᖃᕐᓂᖅ ᐊᐅᓚᑦᓯᒍᑎᑎᒍᑦ ᐊᑐᓂᓖᑦ ᐃᓄᒻᒨᓕᖓᔪᑦ 
ᑐᓴᐅᒪᔭᐅᒋᐊᓖᑦ. 

 
 
ᐱᓇᓱᕝᕕᒃ ᑲᒪᒋᔭᓕᒃ: ᐊᓪᓚᕕᓕᕆᔨ. ᐊᖏᕐᑕᐅᔪᖅ ᐆᒧᖓ: ᐊᐅᓚᑦᓯᔨᒻᒪᕆ. 

 

ᐱᒋᐊᕐᕕᖓ ᐅᓪᓗᖅ: ᓅᕕᒻᐱᕆ 13,2025. ᐋᕐᕿᒋᐊᕐᑕᖅ ᐆᒧᖓ: 
ᖃᐅᔨᒋᐊᕐᕕᐅᒍᓐᓇᑐᖅ: ᑲᑎᒪᔨᐊᕈᐃᑦ 
ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᓴᐳᑦᔨᓯᒪᓂᖅ ᐃᓄᒻᒨᓕᖓᔪᓂᒃ 
ᑐᑭᓯᒋᐊᕈᓐᓇᓂᖅ. 
 

 

 
1. ᒪᓕᒐᓕᕆᓂᐅᑉ ᐋᕐᕿᓯᒪᓂᖓ 

ᑖᓐᓇ ᑎᓕᓯᒍᑎ ᐊᖏᕐᑕᐅᓚᐅᕐᑐᖅ ᑲᑎᒪᔨᐊᕈᕐᓄᑦ ᑐᑭᓯᒋᐊᕈᓐᓇᓂᕐᒥᒃ ᓴᐳᑦᔨᓯᒪᓂᕐᒧᓗ 
ᑐᓴᕐᑕᐅᒋᐊᖃᖕᖏᑐᓂ ᑐᖕᖓᕕᖃᕐᓗᓂ 52.2 ᐊᒻᒪᓗ 63.3 ᐱᖁᔭᒥᑦ ᐱᑦᔪᑎᓖᑦ ᐱᔪᓐᓇᓂᕐᒥᑦ 
ᐊᓪᓚᓯᒪᔪᓂ ᑎᒍᒥᐅᕐᑕᐅᔪᓂ ᑭᓇᒃᑯᑐᐃᓐᓇᓄᑦ ᑎᒥᐅᔪᓄᑦ ᓴᐳᑦᔨᓂᕐᒥᓗ ᐃᓄᒻᒨᓕᖓᔪᑦ 
ᑐᓴᐅᒪᔭᐅᒋᐊᓖᑦ (CQLR, c. A-2.1,ᑭᖑᓂᐊᒍᑦ “ARA”). 

ᐃᓚᒋᐊᓪᓚᖏᑦ 52.2 ᐊᒻᒪᓗ 63.3 ᐅᑯᓂᖓ ᐅᖃᕐᓯᒪᕗᑦ: 
 

“52.2 ᑭᓇᒃᑯᑐᐃᓐᓇᓄᑦ ᑎᒥᐅᔪᑦ ᑲᒪᒋᔭᖃᕐᑐᑦ ᓴᐳᑦᔨᓂᕐᒥᒃ ᐃᓄᒻᒨᓕᖓᔪᓂᑦ 
ᑐᑭᓯᒋᐊᕈᑎᓂᑦ ᐱᓯᒪᔭᖏᓐᓂ” 
 
 
63.3.ᑭᓇᒃᑯᑐᐃᓐᓇᓄᑦ ᑎᒥᐅᔪᑦ ᑕᑯᑦᓴᐅᑎᑦᓯᒋᐊᖃᕐᖁᑦ ᖃᕆᑕᐅᔦᑦ ᐱᑐᑦᓯᒪᕕᖓᒍᑦ 
ᐊᐅᓚᑦᓯᓂᕐᒧᑦ ᐱᑦᔪᑎᓕᓐᓂᑦ ᐃᓄᒻᒨᓕᖓᔪᓂᑦ ᑐᑭᓯᒋᐊᕈᑎᓂ.ᑌᒣᑦᑐᑦ ᒪᓕᒉᑦ ᐊᖏᕐᑕᐅᒋᐊᓖᑦ 
ᑲᑎᒪᔨᐊᕈᕐᓄᑦ ᑐᑭᓯᒋᐊᕈᓐᓇᓂᕐᒥᒃ ᐊᒻᒪᓗ ᓴᐳᒻᒥᔭᐅᒋᐊᓕᓐᓄᑦ ᐃᓄᒻᒨᓕᖓᔪᑦ 
ᑐᓴᐅᒪᔭᐅᒋᐊᓖᑦ. 
ᒪᓕᒉᑦ ᐊᑐᐊᒐᐅᑦᓱᑎᒃ,ᑐᑭᒧᐊᕈᑎᑦᓭᑦ ᐅᕝᕙᓘᓐᓃᑦ ᖃᐅᔨᒪᑦᔪᑏᑦ ᐊᒻᒪᓗ ᐃᒣᓕᖓᖒᑏᑦ 
ᐱᓗᐊᕐᑐᒥ ᓇᓗᓀᕐᓗᒋᑦ ᑭᓇᒃᑯᓕᕆᔨᐅᓂᖏᑦ ᑲᒪᒋᔭᑦᓴᔭᕆᔭᖏᓪᓗ ᐃᓚᒋᔭᐅᔪᓄᑦ 
ᐱᓇᓱᑦᑎᒋᔭᐅᔪᓄᑦ ᖃᓄᖅ ᐊᑯᓂᑎᒋᔪᒥᒃ ᐊᑐᕐᑕᐅᒍᓐᓇᑎᒋᒻᒪᖔᑕ ᑌᒣᑦᑐᑦ 
ᑐᓴᕐᑕᐅᔪᑦᓭᑦ,ᑲᒪᓗᑎᓪᓗ ᐅᓐᓂᓘᑕᐅᔪᓂᒃ ᐱᑦᔪᑎᓕᓐᓂᑦ ᓴᐳᑦᔨᓂᕐᒥᒃ ᑐᑭᓯᒋᐊᕈᑎᓂᑦ. 
ᐃᓚᒋᔭᐅᓯᒪᒋᐊᖃᕐᑐᑦ ᓱᓇᒨᒻᒪᖔᑦ ᐱᒋᐅᕐᓴᐅᑎᐅᔪᑦ ᐊᒻᒪᓗ ᐋᕐᕿᒋᐊᕈᑎᑦᓭᑦ ᓄᐃᑎᑕᐅᓯᒪᔪᑦ 
ᑭᓇᒃᑯᑐᐃᓐᓇᓄᑦ ᑎᒥᐅᔪᓄᑦ ᐱᑦᔪᑎᒋᓗᒍ ᓴᐳᑦᔨᓯᒪᓂᖅ ᐃᓄᒻᒨᓕᖓᔪᓂ ᑐᑭᓯᒋᐊᕈᑎᓂ. 
ᒪᓕᒉᑦ ᐃᓚᐅᑎᑦᓯᓯᐊᕆᐊᖃᕐᒥᔪᑦ ᓴᐳᑦᔨᓯᒪᐅᑏᑦ ᐃᑉᐱᒋᑦᓯᐊᓗᒋᑦ ᑲᒪᒋᑦᓯᐊᓗᒋᓪᓗ 
ᐃᓄᒻᒨᓕᖓᔪᑦ ᑐᑭᓯᒋᐊᕈᑎᖏᑦ ᖃᐅᔨᓴᕐᓂᖃᓕᕈᑎᒃ. 
ᐃᓚᖃᕐᓗᓂ ᖃᐅᔨᓴᕐᓂᒥᒃ ᐅᑯᓂᖓ: 
 
1- (1) ᖃᐅᔨᓴᕆᐊᖃᓪᓚᕆᓐᓂᖓ 

 
2- (2) ᐃᓚᐅᑎᑦᓯᐊᓗᒋᑦ ᖃᐅᔨᓴᕐᓂᐅᑉ ᐊᑐᕐᓂᖏᑦ, ᐅᓇᓗᐊᖕᖑᐊᖅ ᐊᑦᑐᑕᐅᒪᓪᓚᕆᓐᓂᖏᑦ 

ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᓄᐊᑕᐅᓯᒪᔪᑦ ᐊᑐᕐᑕᐅᒋᐊᓖᑦ. 
ᐆᑦᑐᕋᐅᑎ ᑲᕙᒪᒃᑯᑦ ᒪᓕᒐᖏᑦ ᐃᒣᓕᖓᒍᑎᓕᐊᕆᓯᒪᔭᖏᑦ. 



 

ADM-26 / ᑎᓕᓯᒍᑏᑦ ᒪᓕᒐᕐᓂᒃ ᐊᐅᓚᑦᓯᓂᖃᕐᓂᖅ ᐊᐅᓚᑦᓯᒍᑎᑎᒍᑦ ᐊᑐᓂᓖᑦ 
ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ 

ᓅᕕᒻᐱᕆ 13, 2025 
ᒪᑉᐱᒐᖅ 2 of 15 

ᑎᓕᓯᒍᑕᐅᔪᖅ ᐊᓪᓚᓂᐊᕐᑕᐅᒋᐊᖃᕐᑐᖅ ᒪᓕᓪᓗᒋᑦ ᒪᓕᒉᑦ,ᐃᑲᔪᕐᓯᐅᑏᑦ ᐊᒻᒪᓗ ᓴᓇᕐᕈᑏᑦ ᑲᑎᕕᒃ 
ᐃᓕᓴᕐᓂᓕᕆᓂᒃᑯᓂ ᐱᑦᔪᑎᐅᑎᓪᓗᒍ ᓴᐳᒻᒥᓯᒪᓂᖅ ᐃᓄᒻᒨᓕᖓᔪᓂᑦ ᑕᐅᑐᒐᑦᓴᓂ. 

- KSB-03 ᑎᓕᓯᒍᑏᑦ ᐱᔭᑦᓴᑖᕐᓂᒧᑦ ᐊᒻᒪᓗ ᓄᑭᖃᕐᓂᒧᑦ. 

 
 

• KSB-03 ᑎᓕᓯᒍᑏᑦ ᐱᔭᑦᓴᑖᕐᓂᒧᑦ ᐊᒻᒪᓗ ᓄᑭᖃᕐᓂᒧᑦ. 
• KSB-04 ᒪᓕᒉᑦ ᐱᓇᓱᑦᓯᐊᕆᐊᖃᕐᓂᒧᑦ ᑭᒡᒐᑐᕐᑎᓄᑦ ᑲᑎᕕᒃ ᐃᓕᓴᕐᓂᓕᕆᓂᕐᒥᑦ. 
• KSB-05 ᒪᓕᒉᑦ ᐱᑦᓯᐊᓯᒪᒍᑏᑦ ᐱᓇᓱᑦᑎᓄᑦ ᑲᑎᕕᒃ ᐃᓕᓴᕐᓂᓕᕆᓂᕐᒥᑦ. 
• ADM-10 ᑎᓕᓯᒍᑏᑦ ᓴᐳᑦᔨᓯᒪᓂᕐᒧᑦ ᐃᓄᒻᒨᓕᖓᔪᓂᑦ ᑐᑭᓯᒋᐊᕈᑎᓂᑦ ᐊᑐᕈᓐᓇᓂᕐᓗ 

ᑐᓴᕐᑕᐅᔪᑦᓴᓂᑦ. 
• ADM-17 ᑎᓕᓯᒍᑏᑦ ᐊᑐᕈᓐᓇᐅᑎᓂ ᖃᕆᑕᐅᔭᓂ ᐊᒻᒪᓗ ᑐᓴᕐᑎᓯᒍᑎᓂ ᖃᕆᑕᐅᔭᑎᒍᑦ. 
• ADM-23 ᑎᓕᓯᒍᑏᑦ ᑲᒪᔪᑦᓴᓂᑦ ᐊᐅᓚᑕᐅᓂᖏᓐᓄᑦ ᐳᒃᑭᓂᕐᓭᑦ,ᐳᕐᑐᓂᕐᓭᑦ ᐊᒻᒪᓗ 

ᐳᕐᑐᓂᕐᓴᒋᐊᓪᓚᒥᑦ ᐃᓕᓐᓂᐊᑏᑦ ᐊᓪᓚᖁᑎᖏᓐᓂ. 
• ADM-24 ᒪᓕᒉᑦ ᐱᓇᓱᕝᕕᒥ ᐊᐅᓚᑦᓯᓂᕐᒧᑦ. 
- ADM-25 ᒪᓕᒉᑦ ᐃᑉᐱᒍᓱᑦᓯᐊᓂᕐᒥᒃ ᐊᒻᒪᓗ ᒪᓕᑦᑎᓯᑦᓯᐊᓂᕐᒥᒃ ᐅᖃᕐᑕᐅᒋᐊᖃᖕᖏᑐᑦ 

ᐊᓂᑕᐅᑲᓪᓚᓴᕐᓂᐸᑕ. 
- ᐱᓇᓱᑦᑎᖃᕐᓂᐅᑉ ᐊᓪᓚᑕᐅᒪᓂᖏᑦ ᐊᒻᒪᓗ ᓇᓃᑦᑎᑕᐅᓂᖏᓐᓄᑦ ᐸᕐᓇᓂᖅ(2020) 
- ᖃᐅᔨᒪᔭᐅᒋᐊᖃᖕᖏᑐᓅᓕᖓᔪᑦ ᒪᓕᒉᑦ ᓄᐃᑕᐅᓯᒪᔪᑦ ᖃᕆᑕᐅᔭᑎᒍᑦ ᑐᓴᕋᑦᓴᓂᑦ. 

 
2.  ᐱᑦᔪᑏᑦ ᐊᒻᒪᓗ ᑐᕌᕈᑏᑦ ᑎᓕᓯᒍᑕᐅᓯᒪᔪᑦ. 

 
ᑖᓐᓇ ᒪᓕᒐᓕᐊᖑᓯᒪᔪᖅ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓖᑦ ᓴᐳᑦᔭᐅᒪᓂᖓ 
ᓄᐃᑕᐅᓚᕿᓯᒪᔪᖅ ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ ᒪᓕᑦᑕᐅᓯᐊᖁᔭᐅᑦᓱᓂ ᑐᓴᐅᒪᔭᐅᑦᓯᐊᓗᓂᓗ. 
ᑕᒪᓐᓇ ᓄᐃᑕᐅᓯᒪᓂᖓ ᑐᕌᕋᓱᒻᒥᔪᖅ 
ᑐᑭᓯᒪᔭᐅᑦᓯᐊᖁᓪᓗᒍ,ᐊᑐᕐᑕᐅᓯᐊᕐᓗᓂ,ᓄᐃᑕᑎᑕᐅᑦᓯᐊᓗᓂ ᐊᒻᒪᓗ ᑎᒍᒥᐊᕐᑕᐅᓯᐊᕐᓗᓂ. 

 
ᑎᑭᐅᑎᑎᑕᐅᒐᓱᑦᑐᑦ ᑎᓕᓯᒍᑕᐅᓯᒪᔪᑦ ᐅᑯᐊᖑᕗᑦ: 

• ᓇᓗᓀᕐᓯᓯᒪᓂᖅ ᐱᔭᑦᓴᖏᓐᓂᑦ ᐊᒻᒪᓗ ᑲᒪᒋᔭᑦᓴᔭᖏᓐᓂᑦ ᐃᓄᓐᓄᑦ ᐊᑕᔪᑦᓴᓕᐊᕆᔭᐅᓯᒪᔪᑦ 
ᑐᑭᒧᐊᕈᑎᑦᓭᑦ. 

• ᐅᓇᑕᒃᑳᓯᐊᕈᑎᑦᓭᑦ ᒪᓕᒐᕐᑎᒍᑦ ᐊᑐᕐᑕᐅᒋᐊᓕᓐᓂᑦ ᑐᖕᖓᕕᖃᑦᓯᐊᓗᑎᓗ ᓴᐳᒻᒥᓯᒪᓂᕐᒥᒃ 
ᐃᓄᒻᒨᓕᖓᔪᑦ ᐊᓂᑕᐅᒋᐊᖃᖕᖏᑐᑦ, ᓄᐊᑕᐅᓯᒪᔪᑦ,ᐊᑐᕐᑕᐅᓯᒪᔪᑦ,ᐊᓂᑕᐅᓯᒪᔪᑦ ᐊᒻᒪᓗ 
ᑎᒍᒥᐊᕐᑕᐅᔪᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ. 

• ᓇᓗᓀᕐᓗᒋᑦ ᓴᐳᑦᔨᓯᒪᒍᑏᑦ ᑐᕌᖓᔪᑦ ᐃᓄᒻᒨᓕᖓᔪᑦ ᑐᑭᓯᒋᐊᕋᑦᓭᑦ ᑲᑎᕐᓱᑕᐅᒪᔪᑦ 
ᐅᕝᕙᓘᓐᓃᑦ ᐊᑐᕐᑕᐅᔪᑦ ᖃᐅᔨᓴᕈᑕᐅᖃᑕᐅᑎᓪᓗᒋᑦ. 

• ᓴᕐᕿᑎᓗᒋᑦ ᐅᓐᓂᓪᓗᕈᑎᐅᓯᒪᔪᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᓂ ᓴᐳᑦᔨᓯᒪᐅᑏᑦ ᐃᓄᒻᒨᓕᖓᔪᑦ 
ᑐᓴᐅᒪᔭᐅᒋᐊᓖᑦ. 

• ᓇᓗᓀᑦᓯᐊᓗᒍ ᐱᒋᐅᕐᓴᑎᑦᓯᓂᖅ ᐊᒻᒪᓗ ᖃᓄᐃᖕᖏᓯᐊᕐᓂᒧᑦ ᓱᖃᑦᓯᓂᖅ ᐃᓄᒻᒨᓕᖓᔪᓂᑦ 
ᑐᓴᕋᑦᓴᒨᓕᖓᔪᑦ ᓄᐃᑕᐅᓯᒪᔪᖅ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐊᓪᓚᕕᖓᓄᑦ. 

3. ᐊᑦᑐᐊᔭᐅᔪᑦ ᑎᓕᓯᒍᑎᓄᑦ 

ᑎᓕᓯᒍᑎ ᐊᑐᕐᑐᖅ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᓇᓱᑦᑎᓕᒫᖏᓐᓄᑦ,ᑭᒡᒐᑐᕐᑎᓄᑦ 
ᐃᓕᓐᓂᐊᓂᓕᕆᓂᕐᒥ ᐊᒻᒪᓗ ᐳᕐᑐᓂᕐᓴᒥ ᑭᒡᒐᑐᕐᑎᓄᑦ. ᑎᓕᓯᒍᑎ ᐃᓄᒻᒨᓕᖓᔪᓂᒃ 
ᑐᓴᕐᑕᐅᒋᐊᓕᓐᓂᑦ ᐃᓚᐃᓐᓈᖏᑦᑐᖅ ᒪᓕᒐᖏᑦ ᐃᓘᓐᓇᓕᒫᑦᓯᐊᖏᓐᓄᑦ ᐊᑕᔪᖅ. 

 
4. ᑐᑭᖏᑦ 

ᐅᖃᐅᓰᑦ ᐊᑐᕐᑕᐅᔪᑦ ᑕᕝᕙᓂ ᑎᓕᓯᒍᑎᒥ ᐱᖁᔭᒥᒃ ᐱᑦᔪᑎᓖᑦ ᐱᔪᓐᓇᓂᖓᓂ ᐊᒻᒪᓗ ᐊᓯᖏᓪᓗ 
ᐊᑦᑐᐊᔪᑦ ᐱᖁᔭᕐᓄᐊᓕᖓᔪᑦ. ᑲᔪᓯᑦᑎᓯᒍᒪᓂᕐᒧᑦ ᑐᑭᓯᒪᓂᕐᒥᒃ ᑖᑦᓱᒥᖓ 
ᑎᓕᓯᒍᑕᐅᒪᔪᒥᒃ,ᑌᔭᐅᒍᓯᖏᑦ ᐃᒫᒃ ᑐᑭᓖᑦ: 

 
ᐊᑐᐃᓐᓀᑦ ᑲᑎᖕᖓᔨᐅᕈᐃᑦ  

ᑲᑎᖕᖓᔨᐊᕈᐃᑦ ᐊᑐᐃᓐᓇᐅᓗᑎᒃ ᑐᓴᐅᒪᔭᐅᒋᐊᓕᓐᓂᑦ ᐊᒻᒪᓗ ᓴᐳᑦᔨᓯᒪᓗᑎᒃ ᐃᓄᒻᒨᓕᖓᔪᓂ 
ᑐᓴᐅᒪᔭᐅᒋᐊᓕᓐᓂ. ᐅᑯᐊᖑᓗᑎᒃ ᑲᑎᒪᔨᐅᒍᓐᓇᑐᑦ,ᑐᑭᒧᐊᑦᑎᓯᔨᒻᒪᕆᒃ ᐊᒻᒪᓗ ᙯᖁᔭᐅᓯᒪᔪᑦ 
ᐊᓯᖏᑦ ᐃᓄᐃᑦ ᖃᐅᔨᒪᐅᑎᓖᑦ ᐊᒻᒪᓗ ᐱᓇᓱᑦᑎ ᑖᒃᑯᓂᖓ ᐱᔭᑦᓴᓴᔭᓕᐅᕐᑕᐅᓯᒪᔪᖅ. 
 
ᑲᑎᒪᔩᑦ 
Commission d'accès à l'information du Québec. 
 
ᖃᓄᐃᑦᓴᖏᓐᓂᖅ 
ᐊᖏᖃᑎᖃᕐᓂᖅ,ᐊᖏᕐᓂᖅ,ᐃᓱᒪᒥᕐᓱᓗᓂ ᐱᔪᓐᓇᐅᑎᑖᕐᑎᓯᓂᖅ ᓄᐊᑦᓯᒍᓐᓇᑐᒥᒃ,ᐊᑐᕈᓐᓇᓂᖅ 
ᐅᕝᕙᓘᓐᓃᑦ ᓄᐃᑦᓯᒍᓐᓇᓂᖅ ᐃᓄᒻᒧᑦ ᖃᐅᔨᒪᔭᐅᒋᐊᓖᑦ ᐊᓪᓚᖏᓐᓂ. 

ᐊᑐᕈᓐᓇᓂᐊᕐᓗᓂ ᒪᓕᓪᓗᓂ ᐊᓯᖏᓐᓂᑦ ᒪᓕᒐᑎᒍᑦ ᐊᑐᕐᑕᐅᒋᐊᓕᓐᓂ ᐃᒣᑦᑐᓂ, ᐊᖏᕈᑎ 
ᓇᓗᓀᕐᓯᒪᑦᓯᐊᕆᐊᓕᒃ,ᐃᓱᒪᕐᓱᑐᖅ,ᑐᓴᕐᑎᑕᐅᒪᔪᑦ ᑐᓂᔭᐅᕙᓪᓗᑎᓗ ᓱᓇᓪᓚᕆᓐᓄᑦ 
ᐱᑦᔪᑎᖃᕐᓗᑎᒃ.ᖃᓄᐃᑦᓴᖏᑦᑑᒍᑎ ᑐᑦᓯᕋᕐᑕᐅᒋᐊᖃᕐᐳᖅ ᑐᑭᓯᓐᓇᓯᐊᕐᓗᓂ. ᐊᑐᕈᓐᓇᑐᖅ ᑭᓯᐊᓂ 
ᐊᑯᓂᑎᒋᔪᒧᑦ ᑐᑦᓯᕌᖑᓚᐅᕐᑐᒧᑦ. 

 
ᖃᐅᔨᒪᔭᐅᒋᐊᖃᖕᖏᑐᓂᑦ ᐊᑦᑐᐊᔪᓂᑦ ᐋᕐᕿᓱᐃᒍᑏᑦ 
ᓱᔪᖃᓚᐅᕐᑎᓇᒍ ᐋᕐᕿᓱᐃᒍᑏᑦ ᖃᐅᔨᓴᕐᓂᒧᑦ ᑲᔪᓯᓂᕆᔭᐅᕙᑦᑐᖅ ᓄᐃᑦᓯᒍᓐᓇᑐᑦ ᐱᐅᔪᓂᒃ 
ᐱᐅᖕᖏᑐᓂᓐᓗ ᖃᐅᔨᒪᔭᐅᒋᐊᖃᖕᖏᑑᒍᑎᖏᑦᑕ ᐃᓱᒫᓘᑎᖏᓐᓂᑦ. 
ᐃᑦᔪᑎᒋᓗᒋᑦ ᓇᓗᓀᕐᓯᓂᖅ ᓭᒻᒪᓈᕐᑐᓂᒃ ᐊᑐᕐᑕᐅᒐᔭᕐᑐᓂᒃ ᐱᐅᓂᕐᓴᑯᑦ ᓴᐳᑦᔨᓯᒪᒐᔭᕐᑐᓂᑦ 
ᐃᑉᐱᒋᑦᓯᐊᓗᒋᓪᓗ ᖃᐅᔨᔭᐅᒋᐊᖃᖕᖏᓂᖏᑦ. 
 
ᑐᓴᕐᑕᐅᒋᐊᖃᖕᖏᑐᑦ ᖃᓄᐃᓐᓂᖏᑦ 
 

1. ᐊᑐᕈᓐᓇᓂᖅ ᐃᔪᓐᓇᐅᑎᖃᕐᑎᑕᐅᖕᖏᓗᓂ ᒪᓕᒐᑎᒍᑦ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂᑦ. 
2. ᐊᑐᕐᓂᖅ ᐱᔪᓐᓇᐅᑎᖃᖕᖏᓗᓂ ᒪᓕᒐᑎᒍᑦ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂᑦ. 

3. ᓴᕐᕿᑎᑦᓯᓂᖅ ᐱᔪᓐᓇᑎᑕᐅᖕᖏᑐᖅ ᒪᓕᒐᑎᒍᑦ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂᑦ. 
4. ᐊᓯᐅᔨᓂᖅ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂᑦ. 
5. ᐊᓯᖏᓪᓗ ᓯᖁᒥᑦᓯᓂᐅᔪᑦ ᓴᐳᑦᔨᓯᒪᐅᑎᓂᒃ ᑐᑭᓯᒋᐊᕈᑎᓂᑦ. 

 
ᐃᓄᒃ 
ᐃᓄᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᓂ ᐱᓇᓱᑦᑎᐅᔪᖅ ᐊᑐᕐᑎᑕᐅᔪᖅ ᑕᒫᓂ ᑎᓕᓯᒍᑎᐅᔪᒥ ᑭᒡᒐᑐᕐᑎᐅᓗᓂ 
ᑲᑎᕕᒃ ᐃᓕᓴᕐᓂᓕᕆᓂᒃᑯᓂ. 

 
ᐊᖏᕐᑕᐅᓯᒪᔪᖅ ᐃᓄᒃ 
ᐃᓄᒃ ᐃᓱᒫᓘᑎᖃᕐᑐᐊᕐᐸᑦ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂᑦ ᑐᑭᓯᒋᐊᕈᑎᓂᑦ ᓄᐊᑕᐅᓯᒪᔪᓂᑦ 
ᐊᑐᕐᑕᕕᓂᕐᓂᑦ ᓄᐃᑕᐅᔪᕕᓂᐅᑉᐸᑕ ᑭᓇ ᐊᖏᕈᓐᓇᐸ: 

ᐊᖏᕈᓐᓇᐅᑎᓖᑦ ᐅᑯᐊᖑᕗᑦ,ᐱᖁᔭᓂᒃ ᒪᓕᒐᓕᕆᔨᖏᑦ ᐅᕝᕙᓘᓐᓃᑦ ᕿᑐᕐᖓᕆᔦᑦ 
ᐊᖓᔪᕐᖄᖏᑦ,ᐃᓱᓕᑦᑕᕕᖃᖕᖕᒋᓗᑎᒃ ᑲᔪᓯᓗᑎᒃ ᐊᒻᒪᓗ ᐃᓚᐃᓐᓇᖏᓐᓄᑦ ᐅᒃᑯᐃᖔᕈᓐᓇᑐᑦ,ᐊᒻᒪᓗ 
ᐃᓄᒃ ᐊᖏᕐᑕᐅᓯᒪᒍᑎᓕᒃ ᕿᑐᕐᖓᕆᔦᑦ ᐊᖓᔪᕐᖄᖏᓐᓄᑦ ᑲᒪᔨᒋᔭᐅᒍᓐᓇᑐᑦ 14ᓂᑦ ᐊᑖᓄᓪᓗ 
ᐅᑭᐅᓕᓐᓄᑦ. ᐅᑭᐅᑭᑦᑐᑦ 14ᓂᑦ ᐅᖓᑖᓄᑦ ᐅᑭᐅᓖᑦ ᐅᕝᕙᓘᓐᓃᑦ 14 ᓂᑦ ᐅᖓᑖᓄᑦ ᐅᑭᐅᓖᑦ 
ᐊᖏᕈᓐᓇᐅᑎᖃᕐᑎᑕᐅᔪᑦ ᕿᑐᕐᖓᕆᔦᑦ ᐊᖓᔪᕐᖄᖏᓐᓄᑦ. 

 
ᐱᔪᓐᓇᓂᖃᕐᓂᐹᖅ 
ᐊᐅᓚᑦᓯᔨᒻᒪᕆ. 

 
ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ 
ᑐᓴᐅᒪᔭᐅᒋᐊᓕᒃ ᑭᓇᑐᐃᓐᓇᖅ ᐃᓱᒫᓘᑎᒋᔭᐅᔪᖅ ᖃᐅᔨᒪᔭᐅᒍᓂ. 

 
ᑭᓇᐅᒻᒪᖔᕐᐱᑦ ᖃᐅᔨᒪᔭᐅᖕᖏᓗᑎᑦ ᐃᓄᒻᒨᓕᖓᔪᓂ ᑐᑭᓯᒋᐊᕈᑏᑦ 
ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᖃᖓᓕᒫᖅ ᐊᑐᕐᑕᐅᓲᕕᓃᑦ ᐊᑐᕐᑕᐅᖃᔭᕈᓐᓀᑐᑦ ᖃᓄᐃᓐᓂᐅᔪᑦ 
ᒪᓕᓪᓗᒋᑦ,ᐅᖃᕈᑎᖃᑐᐃᓐᓇᖃᔦᕐᑐᑦ ᑲᔪᓰᓐᓇᑐᒥᒃ ᐊᒻᒪᓗ ᐃᓄᑦᑎᒍᑦ ᐊᓯᐊᒍᑦ. 

 
ᐃᓄᒻᒨᓕᖓᒍᓐᓀᑐᑦ ᐃᓄᒻᒧᑦ ᑐᓴᐅᒪᔭᐅᒋᐊᓖᑦ 
ᑭᓇᑐᐃᓐᓇᖅ ᐃᓱᒫᓗᑦᑐᖅ ᐊᑎᕐᒥᒃ ᐁᑦᑐᑕᐅᑐᐃᓐᓇᖃᔭᖕᖏᑐᖅ. 

 
ᐃᑉᐱᒋᔭᐅᑦᓯᐊᕆᐊᖃᕐᓂᐹᑦ ᐃᓄᒻᒨᓕᖃᔪᑦ ᑐᓴᐅᒪᔭᐅᒋᐊᓖᑦ 
ᐅᑯᐊᖑᕗᑦ, ᐋᓐᓂᐊᕕᒻᒨᓕᖓᔪᑦ,ᑎᒥᖏᓐᓅᓕᖓᔪᑦ ᐃᓅᓯᖏᓐᓄᓗ ᐊᓂᕐᕋᖓᓂᑦ 
ᐊᑦᑐᐊᔪᑦ,ᐱᑦᔪᑎᒋᑦᓱᒍ ᐃᓗᓕᖏᑦ ᐊᑐᕐᑕᐅᓂᖓᓄᑦ ᓴᒃᑯᕆᔭᐅᓚᕿᒍᓐᓇᓂᖓᓄᑦ ᐅᕝᕙᓘᓐᓃᑦ 
ᓂᕆᐅᓐᓂᖃᓗᐊᕐᑎᓯᒍᓐᓇᓂᖓᓄᑦ. 

ᑲᒪᔨᐅᔪᖅ 
ᐃᓄᒃ ᑎᒃᑯᐊᑕᐅᓯᒪᔪᖅ ᑲᒪᔨᐅᓗᓂ ᐱᔪᓐᓇᓂᕐᒥᒃ ᐊᓪᓚᓯᒪᔪᓂ ᓴᐳᑦᔨᓂᕐᒥ ᐊᒻᒪᓗ ᐃᓄᒻᒨᓕᖓᔪᓂ 
ᑐᓴᐅᒪᔭᐅᒋᐊᓕᓐᓂᑦ. 

 
ᑐᑦᓯᕋᕐᑐᖅ 
ᐃᓄᒃ ᑐᓂᓯᔪᖅ ᑐᑦᓯᕋᐅᑎᒥᒃ ᐱᔪᒪᓂᕐᒧᑦ ᐊᓪᓚᑕᐅᓯᒪᔪᓂᑦ ᑐᑦᓯᕋᐅᑎᑦᓴᓄᑦ ᐃᓄᒻᒨᓕᖓᔪᓂᒃ 
ᑐᑭᓯᒋᐊᕈᑎᓂᒃ ᐅᕝᕙᓘᓐᓃᑦ ᑐᑦᓯᕋᕐᓂᖅ ᐋᕐᖀᒋᐊᕐᓂᒥᒃ ᐃᓄᒻᒨᓕᖓᔪᓂ ᑐᓴᕐᑕᐅᒋᐊᓕᓐᓂ ᑌᑰᓇ 
ᐱᖁᔭᓖᑦ ᐱᑦᔪᑎᓖᑦ ᐱᔪᓐᓇᓂᖓᓄᑦ ARA. 

 
5. ᐱᔭᑦᓭᑦ ᐊᒻᒪᓗ ᑲᒪᒋᔭᑦᓭᑦ 

5.1. ᐳᕐᑐᓂᕐᐹᒥ ᐱᔪᓐᓇᐅᑎᓕᒃ 

 
5.1.1 ᐃᙯᓕᓴᕐᓗᓂ ᑎᓕᓯᓗᓂᓘᓐᓃᑦ ᐊᓪᓚᓯᒪᔪᑎᒍᑦ ᖃᓄᐃᓘᓲᖑᓂᖓᓂ ᑲᒪᔨᐅᑉ (ref:section 

8,ARA). 

 
5.1.1ᐱᔭᑦᓴᑖᕐᑎᓯᒍᑎᒃ ᐱᔭᑦᓴᒥᓂᒃ ᑲᒪᔨᐅᓗᑎᒃ 

 
5.1.1.1 ᐃᓕᔭᐅᓗᓂ ᒪᓕᒐᑦᓴᖅ ᑲᒪᓚᖓᔫᑉ ᑲᔪᓯᑦᓯᐊᕈᑎᑦᓴᖏᑦ. 

 
5.1.1.2 ᖃᐅᔨᑎᑦᓴᐅᑎᒋᐊᐱᓪᓗᒋᑦ ᑭᒡᒐᑐᕐᑏᑦ ᐃᓕᓴᕐᓂᓕᕆᓂᒃᑯᓂ ᑌᒍᓯᐅᑉ 
ᒥᑦᓵᓄᑦ,ᖃᐅᔨᒋᐊᕐᕕᓴᖅ ᐊᒻᒪᓗ ᖃᖓ ᐱᒋᐊᓛᕐᒪᖓᑦ ᑲᒪᔪᑦᓴᖅ. 

 
5.1.1.3 ᐊᐅᓪᓚᑎᑦᓴᐅᑎᒋᓗᒋᑦ ᐊᓪᓚᓯᒪᔪᑦ ᑐᑦᓯᕋᐅᑏᑦ ᐃᑎᕈᑎᖏᑦ ᐊᓪᓚᑕᐅᓯᒪᔪᓄᑦ, 

 
5.1.1.4 ᓯᕗᒧᐊᕐᑎᓯᐊᕐᓗᒋᑦ ᑐᑦᓯᕋᐅᑎᓕᐊᖑᓯᒪᔪᑦ ᑎᒍᓯᒍᓐᓇᓂᕐᒥᒃ 
ᐊᓪᓚᑕᐅᓯᒪᔪᓂᒃ,ᓄᐃᑦᓯᒍᑏᑦ,ᓱᓕᓕᕐᑎᕆᒍᑏᑦ ᐋᓪᓗᒋᑦ ᐃᓄᒻᒧᑦ ᑎᓕᔭᐅᓯᒪᔪᒧᑦ 
ᑲᒪᓂᐊᕐᑎᓗᒍ ᑖᒃᑯᓂᖓ (ref:sections 43,94,ARA) 

 
5.1.2 ᓇᓗᓀᕐᓯᒪᑦᓯᐊᓗᒋᓪᓗ ᐊᑐᐃᓐᓇᖃᕈᓐᓇᓂᕐᒧᑦ ᑲᑎᒪᔨᐊᕈᐃᑦ ᐃᖏᕐᕋᓯᐊᕈᑎᑦᓴᖏᓐᓂᑦ (ref: 

section 8.1. ARA). 
5.1.3 ᐋᕐᕿᓱᑦᓯᐊᓗᒋᑦ ᖃᓄᐃᓕᖓᓂᖏᑦ ᐊᒻᒪᓗ ᒪᓕᑦᓯᐊᓗᒋᑦ ᓇᓪᓕᖏᑦ ᐃᓄᒻᒨᓕᖓᔪᑦ 

ᑐᓴᐅᒪᔭᐅᒋᐊᓖᑦ ᓄᐃᑕᐅᒍᓐᓇᒪᖔᑕ ᐱᓇᓱᑦᑎᓄᑦ,ᓚᐅᑎᑎᑦᓯᓚᕿᒐᔭᖕᖏᒪᑦ ᓂᖓᕐᓗᑎᓗ 
ᐃᒻᒥᓂᐊᕈᒪᓂᕐᒨᓕᕋᑕᕐᓗᑎᒃ. (ref: section 59.1. ARA) 

 
5.1.4 ᐅᖃᐅᓯᕆᑦᓯᐊᓗᒍᓗ ᐱᒋᐅᕐᓴᑎᑕᐅᓂᖅ ᐊᒻᒪᓗ ᐱᑦᓯᐊᕆᐊᖃᕐᓂᖅ ᓴᐳᑦᔨᓯᒪᓂᕐᒥᒃ 

ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂᑦ. 

5.1.5 ᐊᑐᓕᕐᑎᓗᒋᑦ ᐊᐅᓚᑦᓯᓂᕐᒧᑦ ᒪᓕᑦᑕᐅᒋᐊᓖᑦ ᐊᒻᒪᓗ ᐊᓯᖏᑦ ᑎᓕᓯᒍᑕᐅᓯᒪᔪᑦ 
ᒪᓕᑦᓯᐊᕋᓗᐊᕐᒪᖔᑕ ARA-ᒥᒃ ᐊᒻᒪᓗ ᓄᑕᐅᓯᓖᓐᓇᓯᒪᖃᑦᑕᓗᒋᑦ ᑐᓴᕆᐊᓕᖏᑦ. 

 
5.2 ᑲᑎᒪᔨᐊᕈᐃᑦ ᐊᑐᐃᓐᓇᖃᕐᓂᒧᑦ 
 
5.2.1 ᐃᑲᔪᕐᓯᒪᓗᑎᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᓂ ᐃᙯᓕᓭᓂᕐᒧᑦ ᑲᒪᒋᔭᑦᓴᔭᖏᓐᓂᑦ ᐊᒻᒪᓗ 
ᐱᓇᓱᒐᑦᓴᔭᖏᓐᓂᑦ ᐆᒪ ᐊᑖᓂ (ref:section 8.1, ARA). 
 
5.2.2 ᐃᑲᔪᕐᐸᓗᓂ ᐃᓄᒻᒥᒃ ᑲᒪᔨᐅᔪᒥᒃ ᓴᓇᒐᓱᑦᑐᒥᒃ ᐋᕐᕿᓱᐃᕙᓪᓕᐊᓂᕐᒥᒃ ᒪᓕᒐᑦᓴᐅᔪᓂ 
ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂ (ref: section 63.3 ARA) 
 
5.2.3 ᐱᒋᐊᖕᖓᓂᖓᓂ ᑐᓴᐅᒪᑎᑕᐅᑦᓯᐊᓗᑎᑦ ᓇᓪᓕᑐᐃᓐᓇᖏᑦ ᐊᑐᐃᓐᓇᕈᕐᑎᑕᐅᔪᑦ, 
ᓄᐃᑦᓯᔪᖃᕐᓗᓂ ᐅᕝᕙᓘᓐᓃᑦ ᓄᑕᐅᓯᓖᒋᐊᕐᓗᓂ ᑐᓴᕋᑦᓴᓄᑦ ᐊᑐᕐᑕᐅᕙᑦᑐᒥᒃ ᖃᕆᑕᐅᔭᒃᑯᑦ ᐊᒻᒪᓗ 
ᑐᑭᓯᒋᐊᕐᕕᑯᑎᒍᑦ ᐃᓚᐅᑎᑦᓯᓗᓂ ᓅᐊᑕᐅᓯᒪᔪᓂ,ᐊᑐᕐᓂᖅ,ᓄᐃᑦᓯᓂᖅ,ᑎᒍᒥᐊᕐᓂᖅ ᐅᕝᕙᓘᓐᓃᑦ 
ᓯᖁᑦᑎᕆᓂᖅ ᑐᓴᐅᒪᔭᐅᒋᐊᓕᓐᓂ ᐃᓄᒻᒨᓕᖓᔪᓂᑦ (ref: section 63.5 ARA). 
 
5.2.4 ᖃᓄᐃᓘᖁᔨᓂᖅ ᓇᐅᒃᑯᑐᐃᓐᓇᖅ ᓴᓇᔭᐅᔪᓂ ᐆᒪ ᐊᑖᓂ 5.2.3, ᐊᑐᕐᑕᐅᒐᔭᕐᑐᑦ 
ᐃᓄᒻᒨᓕᖓᔪᒧᑦ ᑐᓴᐅᒪᔭᐅᒋᐊᓖᑦ ᑐᑭᓯᒋᐊᕈᑎᖏᑦ ᐊᑕᔪᖅ ᑖᑦᓱᒧᖓ ᓴᓇᔭᐅᔪᒧᑦ (ref: section 
63.6 ARA). 
 
5.2.5 ᐊᑑᑎᑎᑦᓯᓯᐊᕐᓗᓂ ᐊᓯᖏᓐᓂᒃ ᓲᓱᒋᔭᖃᑦᓯᐊᓗᓂᓗ ᑎᓕᓯᒍᑎᐅᔪᓂ ᖁᑦᓯᓂᕐᐹᒥ 
ᐱᔪᓐᓇᐅᑎᓕᒻᒧᑦ. 
 
5.3 ᑲᒪᔨᐅᔪᖅ 

 
 

5.3.1 ᐱᕙᓪᓗᓂ ᑐᑦᓯᕋᐅᑎᓕᐊᖑᔪᓂᑦ ᐊᒻᒪᓗ ᑐᑦᓯᕋᖃᑦᑕᓗᓂ ᓄᐃᑦᓯᒍᑎᓂᑦ 
ᐅᕝᕙᓘᓐᓃᑦ ᐋᕐᕿᒋᐊᕐᑕᐅᒋᐊᓕᓐᓂ ᐊᓪᓚᓯᒪᔪᓂ ᐃᓄᒻᒨᓕᖓᔪᓂ 
ᖃᐅᔨᒪᔭᐅᒋᐊᓕᓐᓂ,ᑐᑦᓯᕋᐅᑎᐅᔪᑦ ᒪᓕᑦᓯᐊᒪᖔᑕ ᑲᒪᒋᓗᒋᑦ ᐅᑯᓂᖓ ᒪᓕᒐᕐᓂᑦ 
ᐊᑖᓂ ARA.ᑐᑭᑖᕐᓗᓂᓗ ᐱᕕᑦᓴᕆᑎᑕᐅᔫᑉ ᐃᓗᐊᓂ (ref: sections 45 to 52, 97 
to 102, ARA). 

 
5.3.2 ᐃᑲᔪᕐᓯᓯᒪᑦᓯᐊᖃᑦᑕᓗᑎᓗ ᑕᑕᕐᓭᒐᓱᑦᑐᖅ ᓇᓗᑐᐊᕐᐸᑕ 
ᐊᐱᕆᔭᐅᒍᑎᒃ,ᐅᑯᓂᖓ ᐊᓪᓚᓯᒪᔪᓂᑦ (ref: sections 42 ᐊᒻᒪᓗ 95. ARA). 

 
5.3.3 ᐃᑲᔪᕐᓯᓗᒍ ᑕᑕᕐᓭᒐᓱᑦᑐᖅ ᑐᑭᓯᑎᒋᐊᕐᓗᒍ ᓯᕗᒧᑦ ᑐᑭᑖᕆᔭᐅᓯᒪᔪᒥᒃ ᐅᑯᐊ 
ᐅᑖᓂ (ref: sections 50 ᐊᒻᒪᓗ 100 ARA). 

 
5.3.4 ᐃᒣᑦᓯᐊᒪᖔᑕ ᑲᒪᒋᓗᒋᑦ ᐊᓪᓚᑕᐅᓯᒪᔪᑦ ᑐᑦᓯᕋᐅᑎᓂᑦ 
ᑎᒍᓯᒍᒪᓂᖅ,ᑐᓴᐅᒪᑎᑦᓯᓂᖅ ᐅᕝᕙᓘᓐᓃᑦ ᐋᕐᖀᒋᐊᕐᓂᖅ ᐊᑯᓂ ᑎᒍᒥᐊᕐᑕᐅᒍᓐᓇᑐᑦ 
ᐅᒃᑯᐃᖔᕐᑎᓯᓗᓂ ᐋᕐᖀᒋᐊᕐᓂᒥᒃ ᓄᐃᑕᐅᓯᒪᔪᓄᑦ ᐅᑯᐊ ᐊᑖᓂ (ref: sections 
52.1 ᐊᒻᒪᓗ 102.1 ARA).  

5.3.5 ᐃᓚᐅᒋᐊᖃᕈᓂ ᐃᓚᐅᑦᓯᐊᖃᑦᑕᓗᓂ ᑲᖕᖑᓇᕐᑐᑦ ᐊᑑᑎᔭᐅᓐᓂᐸᑕ 
ᖃᐅᔨᓴᕐᓂᑯᑦ ᑎᓕᔭᐅᒍᓂ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐋᕐᕿᓱᕐᓯᒪᔭᖏᑎᒍᑦ. 

 
5.3.6 ᐅᖄᔭᐅᒋᐊᖃᖕᖏᑐᑦ ᐊᓂᑕᕕᓂᐅᑉᐸᑕ ᐃᙯᓕᓴᕐᓯᒪᒋᐊᓕᒃ 
ᒪᓕᒐᓕᐊᕆᔭᐅᓯᒪᔪᕐᓂᑦ ᖃᓄᕐᑑᕈᑎᓂᑦ (ADM-25). 

 
5.3.7 ᑕᑯᒋᐊᕐᓗᒋᑦ ᓄᐃᑎᑕᐅᓯᒪᔪᑦ,ᓴᓇᔭᐅᓯᒪᔪᑦ ᐊᒻᒪᓗ ᓂᐱᓕᐅᕐᑕᐅᓯᒪᔪᑦ 
ᐊᑦᑐᐊᓂᓖᑦ ᐅᑯᓂᖓ (ref:section 
41.3,60,60.1,63.8,63.11,64,65.1,67.3,91,ARA). 

 
5.3.8 ᐋᕐᕿᓱᕐᓗᒋᑦ ᐊᒻᒪᓗ ᑎᒍᒥᐊᕐᓗᒋᑦ ᐊᓪᓚᑕᐅᓯᒪᔪᑦ 
ᓄᑕᐅᓯᓖᓐᓇᓯᒪᑦᓯᐊᖃᑦᑕᓗᒋᓪᓗ (ref:sections 16,ARA). 

 
5.3.9 ᑲᒪᒋᓗᒋᑦ ᐅᓐᓂᓘᑕᐅᓯᒪᔪᑦ ᐱᑦᔪᑎᓖᑦ ᓴᐳᑦᔨᓂᕐᒥᒃ ᐃᓄᒻᒨᓕᖓᔪᑦ 
ᑐᓴᐅᒪᔭᐅᒋᐊᓕᓐᓂ. 

 
5.3.10 ᑲᒪᓇᓱᑦᓯᐊᓗᓂ ᐱᕙᓪᓕᑎᑕᐅᒐᓗᐊᕐᒪᖔᑕ,ᐊᑐᓕᕐᑎᑕᐅᒐᓗᐊᕐᒪᖔᑕ ᐊᒻᒪᓗ 
ᐱᑦᓯᐊᑕᐅᒐᓗᐊᕐᒪᖔᑕ ᑖᒃᑯᐊ ᐊᑐᕐᑕᐅᒍᓐᓇᓂᖏᑦ ᐊᓪᓚᑕᐅᓯᒪᔪᑦ ARA-ᒧᑦ. 

 
5.3.11 ᐃᑲᔪᕐᓯᓯᒪᑦᓯᐊᓗᓂ ᐊᒻᒪᓗ ᐃᒫᙰᕈᓐᓇᓗᓂ ᑖᒃᑯᓂᖓ ᐃᓘᓐᓇᖏᓐᓂᑦ 
ᐊᓪᓚᑕᐅᓯᒪᔪᓂᑦ ᐊᒻᒪᓗ ᓴᐳᑦᔨᓯᒪᐅᑎᖏᓐᓂᑦ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂᑦ. 

 
5.3.12 ᑭᒡᒐᑐᕐᑎᐅᒍᓐᓇᓗᓂ ᐊᓯᖏᓐᓄᑦ ᑎᒥᐅᔪᓄᑦ ᐊᒻᒪᓗ ᑲᑎᒪᔨᓕᒫᓄᑦ ᐅᑯᐊ 
ᒥᑦᓵᓄᑦ ᐊᓪᓚᑕᐅᓯᒪᔪᑦ ᐊᒻᒪᓗ ᓴᐳᑦᔨᓯᒪᓂᖅ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂᑦ. 

 
5.3.13 ᐊᑐᐃᓐᓇᐅᑎᑕᐅᔪᓂᑦ ARA ᒨᓕᖓᔪᓂᑦ ᐊᒻᒪᓗ ᑎᓕᓯᒍᑎᐅᔪᓂᑦ ᐳᕐᑐᓂᕐᐹᒥᑦ 
ᐱᓯᒪᔪᓄᑦ ᑲᔪᓯᑎᑦᓯᒍᓐᓇᕆᐊᓕᒃ. 

 
5.4 ᐱᔨᑦᓯᕋᐅᑎᓂ ᐊᐅᓚᑦᓯᓂᖅ 
 
5.4.1 ᓇᓗᓀᕐᓯᒪᑦᓯᐊᓗᓂ ᒪᓕᑦᑕᐅᒐᓗᐊᕐᒪᖔᑕ ᑖᑦᓱᒥᖓ ᑎᓕᓯᒍᑕᐅᔪᒥᒃ ᐃᓄᓐᓄᑦ 
ᑲᒪᒋᔭᑦᓴᔭᕆᔭᖏᓐᓄᑦ. 
 
5.4.2 ᓇᓗᓀᕐᓗᒋᑦ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᑎᒍᒥᐊᕐᑕᖏᑦ. 
 
5.4.3 ᓇᓗᓀᕐᓗᒋᑦ ᐃᓄᐃᑦ ᑲᒪᒋᒋᐊᖃᕐᑕᖏᑦ ᐅᕝᕙᓘᓐᓃᑦ ᖃᓄᐃᑦᑑᓂᖏᑦ ᐃᓄᐃᑦ ᐊᑐᕈᓐᓇᑐᑦ 
ᐃᓄᒻᒨᓕᖓᔪᓂ ᑐᑭᓯᒋᐊᕈᑎᓂ,ᐊᒻᒪᓗ ᖃᓄᐃᑦᑑᓂᖏᑦ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓕᓐᓂᑦ 
ᑐᑭᓯᒋᐊᕈᑏᑦ ᑌᒃᑯᐊ ᐃᓄᐃᑦ ᐊᑐᕈᓐᓇᕋᔭᕐᑕᖏᑦ. 
 
5.4.4 ᐊᑐᓕᕐᑎᓗᒋᑦ ᐋᕐᕿᓱᕐᑕᐅᓯᒪᒍᑎᖏᑦ ᐱᓇᓱᕝᕕᖏᓐᓂ ᐊᑐᕐᑕᐅᒐᔭᕐᑐᓂ ᐃᓄᒻᒨᓕᖓᔪᑦ 
ᑐᓴᐅᒪᔭᐅᒋᐊᓖᑦ ᓴᐳᑦᔭᐅᓯᒪᐅᑎᖏᑦ,ᑖᓐᓇ ᐃᑦᔪᑎᓕᒃ 
ᐊᑐᕐᑕᐅᒋᐊᖃᕐᓂᖏᑦ,ᖃᑦᓯᐅᓂᖏᑦ,ᑐᓂᔭᐅᓂᖏᑦ ᐊᒻᒪᓗ ᑐᓴᐅᒪᔪᓕᕆᒍᑏᑦ. ᐃᑉᐱᒋᑦᓯᐊᓗᒋᓪᓗ 
ᑖᒃᑯᐊ ᐊᑐᕐᑕᐅᔪᑦ ᐱᑦᓯᐊᒪᖔᑕ ᐊᑐᕐᑕᐅᓯᐊᕐᓗᑎᓗ ᐃᓄᓐᓄᑦ ᑲᒪᒋᔭᖏᓐᓄᑦ. 

5.4.5 ᒪᓕᓪᓗᒍ ᐊᑲᐅᕐᓂᖓ ᓈᓂᓕᐊᕆᔭᐅᓯᒪᔪᖅ ᐅᕝᕙᓘᓐᓃᑦ ᓇᓪᓕᑐᐃᓐᓇᖓ ᐊᑐᕐᑐᖅ 
ᒪᓕᒐᖅ,ᐊᑐᓕᕐᑎᓯᓗᑎᒃ ᓴᓇᓯᒪᔭᒥᓂ ᐅᕝᕙᓘᓐᓃᑦ ᐃᓂᓕᐅᕆᓗᑎᒃ ᐊᓯᐅᑎᑦᓯᒋᐊᒥᒃ ᐱᔭᕇᕐᑕᐅᓯᒪᓕᕐᐸᑕ 
ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ (ref: section 73, ARA). 
 
5.4.6 ᐃᙯᓕᓴᕐᐸᓗᒋᑦ ᑲᒪᒋᔭᑦᓴᓕᐊᕆᔭᐅᓯᒪᔪᑦ ᑖᒃᑯᓄᖓ ᑎᓕᓯᑦᔪᑕᐅᓯᒪᔪᑦ ᒪᓕᓪᓗᒋᑦ ᐊᑖᓂ ᐊᒻᒪᓗ 
ᑲᒪᒋᔭᑦᓭᑦ ᑐᓴᕐᑕᐅᒋᐊᖃᖕᖏᑐᑦ ᐊᓂᑕᐅᓐᓂᐸᑕ. 
 
5.4.7 ᑖᒃᑯᓄᖓ ᐱᖁᔭᓕᐊᖑᓯᒪᔪᓄᑦ ᒪᓕᒉᑦ ᑎᓕᓯᒍᑎᐅᓯᒪᔪᑦ ᐊᑑᑎᑎᑕᐅᒋᐊᓖᑦ 
ᐱᓇᓱᑦᑎᑖᕆᔭᐅᔪᒧᑦ ᖃᐅᔨᒪᑎᑕᐅᑦᓯᐊᕆᐊᓕᒃ ᑖᒃᑯᓂᖓ ᐱᒋᐅᕐᓴᑕᐅᒍᓐᓇᒪᑦ. 
 
5.4.8 ᐋᕐᕿᓯᒪᑦᓯᐊᑎᓗᒋᑦ ᐊᒻᒪᓗ ᓄᑕᐅᓯᓕᕐᓯᒣᓐᓇᑎᖃᑦᑕᓗᒋᑦ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ 
ᐊᓪᓚᖁᑎᖏᑦ ᐃᓚᐅᒋᐊᖃᕐᒥᔪᑦ ᐅᑯᐊ, ᑭᓇᒃᑰᓯᐊᕐᒪᖔᑕ ᐃᓕᓐᓇᖓᐅᓯᖏᑦ ᐅᒃᑯᐃᓯᒍᓐᓇᑐᑦ 
ᐊᓪᓚᓯᒪᔪᓂᒃ ᐊᒻᒪᓗ ᑲᒪᒋᔭᑦᓴᔭᓖᑦ ᑖᒃᑯᓂᖓ (ref:section 76,ARA). 
 
5.4.9 ᖃᐅᔨᒋᐊᕐᕕᒋᓗᒍ ᑲᒪᔨᐅᔪᖅ ᐱᓇᓱᕝᕕᒥ ᐊᐱᕐᓲᑎᖃᕈᕕᒃ ᐊᓪᓚᑕᐅᓯᒪᔪᓂ ᐊᓪᓚᖁᑎᓂ 
ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂᑦ. 
 
5.4.10 ᑕᑯᓗᒋᑦ ᓄᐃᑎᑕᐅᓯᒪᔪᑦ ᐋᕐᕿᓱᕐᓯᒪᐅᑎᖏᑦ ᐊᒻᒪᓗ ᓂᐱᓕᐅᕐᑕᐅᓯᒪᔪᑦ ᖃᐅᔨᓴᕐᑕᐅᓂᑯᐃᑦ 
ᑖᑦᓱᒪ ᐊᑖᓂ ARA (41.3,60,60.1,63.8,36.11,64,65.1,67.3,91,ARA). 
 
5.5 ᐃᓄᐃᑦ 
 
5.5.1 ᐊᓪᓚᓂᐊᕐᓗᒋᑦ ᐊᒻᒪᓗ ᒪᓕᓯᓗᒋᑦ ᑎᓕᐅᕆᒍᑎᐅᓯᒪᔪᑦ ᐅᑯᓂᖓᓗᐊᖕᖑᐊᖅ,ᒪᓕᒐᑎᒍᑦ 
ᐊᑐᕐᑕᐅᒋᐊᓖᑦ ᐊᒻᒪᓗ ᑐᖕᖓᕕᖏᑦ ᐊᑦᑐᐊᓂᓖᑦ ᓴᐳᑦᔨᓯᒪᓂᕐᒧᑦ ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂ 
ᐊᑐᐃᓐᓇᐅᑎᑕᖏᓐᓄᑦ. 
 
5.5.2 ᐃᓚᐅᕙᓪᓗᑎᒃ ᐱᒋᐅᕐᓴᓂᕐᒧᑦ ᐊᒻᒪᓗ ᖃᓄᐃᖕᖏᓯᐊᕐᓂᒧᑦ ᓱᖃᑦᓯᑎᑕᐅᓂᕐᓂᑦ. 
 
5.5.3 ᐊᑐᕐᑕᐅᒍᓐᓇᑐᑦ ᐅᑯᐊ ᓴᓇᕐᕈᑏᑦ,ᐊᑐᕋᑦᓭᑦ ᐊᓪᓚᑕᐅᓯᒪᔪᑦ,ᖃᐅᔨᒋᐊᕐᕕᓭᑦ ᐊᓪᓚᑕᐅᓯᒪᔪᑦ 
ᐊᒻᒪᓗ ᕆᐊᖃᓪᓚᕆᑉᐸᑦ ᐊᓯᓕᒫᖏᑦ ᐊᑦᑐᐊᓂᓖᑦ ᑖᒃᑯᓂᖓ, ᒪᓕᑦᓯᐊᖁᓪᓗᒋᑦ ᐊᑐᕆᐊᓕᓐᓂ. 
 
5.5.4 ᐱᓇᓱᖃᑎᖃᕐᓗᓂ ᑲᒪᔨᒋᔭᐅᔪᖅ ᑐᑦᓯᕋᕐᑐᖃᕐᐸᑦ ᑖᒃᑯᓂᖓ ᐱᔭᐅᒍᒪᔪᓂ ᐊᓪᓚᖁᑎᓂ 
,ᑐᓴᐅᒪᖃᑎᖃᕈᒪᑉᐸᑦ ᐅᕝᕙᓘᓐᓃᑦ ᐋᕐᖀᒋᐊᖃᑎᖃᕈᒪᑉᐸᑦ ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂ 
ᐅᑯᓂᖓᓗ ᐊᑦᑐᐊᔪᓂ ARA-ᒧᑦ. 
 
5.5.5 ᑲᒪᔨᒥᒃ ᐱᓇᓱᖃᑎᖃᕐᓂᖅ ᑐᑦᓯᕌᖑᑉᐸᑦ ᑲᒪᒋᔭᐅᒋᐊᖃᓕᕐᐸᑦ ᐅᓐᓂᓗᒍᑎᐅᓯᒪᔪᖅ ᒪᓕᓪᓗᒋᑦ 
ᑎᓕᓯᒍᑎᓕᐊᖑᓯᒪᔪᑦ. 
 
5.5.6 ᖃᐅᔨᒋᐊᕐᕕᒋᓗᒍ ᑲᒪᔨᒋᔭᐅᔪᖅ ᐅᖃᐅᑦᔪᓂᓗᓂᓗ 
ᑐᑭᓯᑎᑦᓯᓯᐊᕈᓐᓇᕋᔭᕐᒪᑦ,ᖃᐅᔨᑎᓗᒍᓪᓘᓃᑦ ᑕᑕᕐᓴᕋᑦᓭᑦ ᐱᑦᓯᐊᓂᖕᖏᐸᑕ ᑕᕝᕙᓂ ᑎᓕᓯᑦᔪᑕᐅᒪᔪᒥ 
ᐅᕝᕙᓘᓐᓃᑦ ᐱᑐᐃᓐᓇᐅᖏᑦᑐᒥᒃ ᐱᑦᔪᑕᐅᔪᒥᒃ ᐊᑦᑐᐊᓂᓕᒻᒥᒃ ᓴᐳᑦᔨᓯᒪᓂᕐᒥᒃ ᐃᓄᒻᒨᓕᖓᔪᓂ 
ᑐᓴᐅᒪᔭᐅᒋᐊᓕᓐᓂ. 

6. ᒪᓕᒐᑎᒍᑦ ᐊᑐᕐᑕᐅᒋᐊᓖᑦ ᑐᖕᖓᕕᖏᓪᓗ ᐱᑦᔪᑎᓖᑦ ᓴᐳᑦᔨᓂᕐᒥᑦ ᐃᓄᒻᒨᓕᖓᔪᓂ 
ᑐᓴᐅᒪᔭᐅᒋᐊᓕᓐᓂᑦ. 
 
6.1 ᓄᐊᑦᓯᓂᖅ 
 
6.1.1 ᐃᓄᒃ ᓄᐊᑦᓯᒍᓐᓇᑐᖅ ᐃᓄᒻᒨᓕᖓᔪᓂ ᑐᑭᓯᒋᐊᕈᑎᓂᑦ ᓄᐊᑦᓯᒍᒪᒍᓂ ᐃᙯᓕᓴᕐᓗᓂ 
ᐱᔪᓐᓇᐅᑎᐅᑉ ᒪᓕᒐᖏᓐᓂᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐊᒻᒪᓗ ᐊᑐᓕᕐᑎᓯᓂᖅ ᐱᓇᓱᒐᑦᓭ ᑲᒪᔨᒻᒪᕆᐅᑉ 
ᐊᑖᓂ (ref:sections 64,ARA). 
 
6.1.2 ᓄᐊᑕᐅᓯᒪᔪᑦ ᐊᑐᕐᑕᐅᒋᐊᖃᕐᐸᑕ ᐊᓯᐊᓄᑦ ᐱᑦᔪᑎᒧᑦ ᐊᖏᕐᑕᐅᒍᓐᓇᕋᔭᕐᑐᑦ ᒪᓕᒐᑎᒍᑦ 
ᐊᑐᐃᓐᓇᐅᑎᑕᐅᑉᐸᑕ ᐊᒻᒪᓗ ᐊᖏᕐᑕᐅᓯᒪᒌᕆᐊᖃᕋᔭᕐᒥᔪᑦ ᓄᐃᑕᐅᓯᒪᔪᒧᑦ ᐅᕝᕙᓘᓐᓃᑦ ᐱᔨᑦᓯᕋᓂᒥᒃ 
ᑲᒪᔨᒻᒪᕆᒻᒧᑦ. 
 
6.1.3 ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᓄᐊᑕᐅᒪᒌᓲᑦ ᐃᓄᒻᒧᑦ ᐃᓱᒫᓗᑦᑐᒧᑦ ᐅᕝᕙᓘᓐᓃᑦ 
ᑭᒡᒐᑐᕐᑎᒥᓄᑦ ᐊᒻᒪᓗ ᑐᓴᕐᑕᐅᔪᑦᓭᑦ ᑲᔪᓯᑎᑕᐅᒋᐊᖃᕐᑐᑦ (ref: section 65, ARA). 

 
6 6.1.3.1 ᓇᐅᑐᐃᓐᓀᑦ ᑎᒥᐅᔪᑦ ᑭᒡᒐᑐᕐᓗᒋ ᑐᑭᓯᒋᐊᕈᑎᑦᓴᖏᑦ ᑲᑎᕐᓱᓗᒋᑦ. 
7 6.1.3.2 ᐱᑦᔪᑎᖏᑦ ᑐᑭᓯᒋᐊᕋᑦᓭᑦ ᑲᑎᕐᓱᑕᐅᔪᑦ 
8 6.1.3.3 ᑐᑭᓯᒋᐊᕋᑦᓴᖅ ᑲᑎᕐᓱᑕᐅᔪᖅ 
9 6.1.3.4 ᑐᑦᓯᕋᐅᑎᒋᔭᐅᔪᖅ ᐱᓪᓚᕆᒋᐊᓕᒃ ᐅᕝᕙᓘᓐᓃᑦ ᕆᐊᑐᓪᓗᐊᖏᑦᑐᖅ 
10 6.1.3.5 ᖃᓄᐃᒍᑎᐅᒍᓐᓇᑐᑦ ᑐᑦᓯᕋᐅᑏᑦ ᕿᐱᓗᒋᔭᐅᑉᐸᑕ,ᖁᔭᓈᕐᑕᐅᐸᑕ,ᖁᔭᓈᕐᑕᐅᐸᑕ 

ᓴᒃᑯᑕᐅᓗᑎᒃ ᐊᖏᕈᑏᑦ ᐅᕝᕙᓘᓐᓃᑦ ᐊᑐᕐᓂᖅ ᑐᓴᕐᑕᐅᔪᑦᓴᓂᑦ ᓄᐊᑕᐅᓯᒪᔪᓂ ᐃᓓᓐᓈᑐᓂ 
ᒪᓕᓐᓂᖅ. 

11 6.1.3.6 ᐱᔪᓐᓇᐅᑏᑦ ᑎᒍᓯᒍᓐᓇᓂᕐᒧᑦ ᐊᒻᒪᓗ ᓱᓕᓕᕐᑎᑕᐅᒍᓐᓇᓂᕐᒧᑦ ᓄᐃᑕᐅᓯᒪᔪᑎᒍᑦ 
ᐅᑯᓄᖓ ARA ᐊᒻᒪᓗ ᓈᒻᒪᓈᕐᓯᒪᔪᓄᑦ ᖃᓄᐃᓕᖓᓂᕆᔭᐅᔪᒧᑦ. 

12 6.1.3.7 ᐊᑐᕈᓐᓇᑐᖅ ᓇᓪᓕᑐᐃᓐᓇᖏᓐᓂᑦ ᐊᓪᓚᑕᐅᓯᒪᔪᓂᑦ ᐅᑯᓄᖓ ARA ᐊᒻᒪᓗ 
ᓈᒻᒪᓈᕐᓯᒪᔪᓄᑦ ᖃᓄᐃᓕᖓᓂᕆᔭᐅᔪᒧᑦ. 

 
6.1.4 ᑭᓇᑐᐃᓐᓇᖅ ᑐᓂᓯᔪᖅ ᐃᓄᒻᒨᓕᖓᔪᓂ ᑐᑭᓯᒋᐊᕈᑎᓂ ᐃᓚᒋᔭᐅᒐᔭᕐᑐᖅ ᑲᑎᕐᓱᑕᐅᔪᓄᑦ 

ᒪᓕᓪᓗᒍ ᐊᖏᕈᑎᖓ ARA-ᑯᑦ ᐊᑐᕐᑕᐅᒐᔭᕐᑐᖅ ᓴᕐᕿᑕᐅᓂᖓᓄᑦ ᐱᑦᔪᑎᐊᔪᓄᑦ 
ᐅᖃᐅᓯᐅᓯᒪᔪᓄᓪᓗ ᑐᑭᓯᒋᐊᕋᑦᓭ ᑲᑎᕐᓱᑕᐅᑎᓪᓗᒋᑦ.(ref: section 65.0.2,ARA). 

 
6.1.5 ᐃᓄᒻᒨᓕᖓᔪᑦ ᑐᑭᓯᒋᐊᕈᑦᑏᑦ ᓄᐊᑕᐅᓐᓂᐸᑕ ᐃᓱᒫᓘᑎᓕᒻᒥᑦ ᐊᑐᕐᓗᓂ ᓄᑖᖕᖑᐸᓪᓕᐊᔪᓂ 

ᐃᓚᓕᐅᑦᔨᓯᒪᓗᓂ ᓄᐃᑦᓯᒍᓐᓇᑐᖅ ᐃᓄᒻᒥᒃ 
ᐅᓇᑕᒃᑳᕈᑎᐅᓗᑎᒃ,ᓇᕝᕚᕈᑎᐊᓗᑎᒃ,ᓄᐊᑕᐅᓚᐅᕐᑎᓇᒋᑦ ᐊᓪᓚᓯᒪᔪᑦ ᐃᓄᒃ 
ᖃᐅᔨᒪᑎᑕᐅᒌᕆᐊᓕᒃ. 

 
6.1.5.1 ᐊᑐᕐᑕᐅᓂᖏᑦ ᓄᑖᖕᖑᐸᓪᓕᐊᔪᑦ. 
6.1.5.2 ᐊᑐᕐᑕᐅᒍᓐᓇᑐᑦ ᐊᑐᐃᓐᓇᐅᔪᑦ ᐊᐅᓚᑦᔦᒍᑏᑦ ᐱᕕᖃᕐᑎᓯᔪᓂᑦ ᐃᓄᓐᓂᑦ ᖃᐅᔨᓴᕈᓐᓇᓂᕐᒥᒃ 

ᐊᒻᒪᓗ ᓇᕝᕚᕈᓐᓇᑐᒥᒃ. 

6.1.6 ᓄᐊᑕᐅᓯᒪᔪᑦ ᐃᓄᒻᒨᓕᖓᔪᓂ ᑐᓴᕐᑎᓯᒍᑏᑦ 14ᓂᑦ ᐊᑖᓄᑦ ᐅᑭᐅᓕᒻᒨᓕᖓᑉᐸᑕ 
ᑲᒪᒋᔭᐅᒋᐊᖃᖕᖏᑐᑦ ᐊᖏᕐᑐᖃᖕᖏᓂᓕᒫᖓᓂ ᐅᑯᐊ ᐊᖏᕈᓐᓇᐅᑎᓖᑦ 
ᐊᓈᓇᒃᑯᖏᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᑦ ᐊᓈᓇᒃᑯᖏᓐᓄᑦ 
ᐊᖏᕐᑎᐅᓚᖓᓗᓂ,ᑭᓯᐊᓂ ᐱᓪᓗᑯᐊᐱᒋᐊᑐᕋᔭᖕᖏᑐᑦ 14ᓂᑦ ᐊᑖᓄᑦ ᐅᑭᐅᓕᒃ 
ᐃᑲᔪᕐᓯᔭᐅᓚᖓᑉᐸᑦ. (ref:section 64.1,ARA) 

 
6.1.7 ᖃᓄᑐᐃᓐᓇᖅ ᑲᑎᕐᓱᑕᐅᓯᒪᔪᑦ ᐃᓄᒻᒨᓕᖓᔪᑦ ᑐᑭᓯᒋᐊᕈᑏᑦ ᓄᐃᑕᐅᓕᕐᐸᑕ ᐃᓄᓐᓄᑦ 

ᑭᓇᒃᑯᑐᐃᓐᓇᓄᑦ ᖃᕆᑕᐅᔭᑎᒍᑦ ᐃᑉᐱᒋᔭᐅᑦᓯᐊᓯᒪᓪᓚᕆᒋᐊᓖᑦ 
ᓴᐳᑦᔨᓯᒪᒍᑎᖏᑦ ᐃᓄᒻᒨᓕᖓᔪᑦ 
ᓄᐃᑕᐅᑐᐃᓐᓇᕆᐊᖃᖕᖏᓂᖏᓐᓂ.ᐳᕐᑐᓂᕐᐹᒥᒃ ᓴᐳᑦᔨᓯᒪᐅᑎᖃᑦᓯᐊᒪᖔᑕ 
ᑲᒪᒋᔭᐅᒋᐊᓖᑦ ᓴᕐᕿᑕᐅᖕᖏᓂᖏᓐᓂ ᐅᑯᓄᖓ ᓴᐳᑦᔭᐅᓯᒪᖕᖏᒪᑦ 
(ref:sections 63.7.ARA). 

 
6.2 ᐊᑐᕐᓂᖅ 
 
6.2.1 ᐃᓄᒃ ᐊᑐᕈᓐᓇᑐᖅ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᓄᐊᑕᐅᓚᐅᕐᑎᓗᒋᒃ ᐅᑯᐊ ᐱᑦᔪᑏᑦ 

ᐊᑐᕐᓗᒋᑦ ( ref:section 65.1,ARA). 
 
6.2.2 ᐊᑐᕐᑕᐅᒋᐊᓖᑦ ᐊᓯᒋᓐᓄᑦ ᐊᑑᑎᑎᑕᐅᒍᓐᓇᑐᑦ ᐱᔪᓐᓇᐅᑎᓕᒃ ᐊᖏᕐᓯᒪᑉᐸᑦ (ref :section 

65.1 ARA). 
6.2.3 ᐊᔪᕐᓇᖏᑉᐸᑦ ᐊᖏᕐᓂᖅ ᐊᑐᕐᑕᐅᒍᓐᓇᑐᖅ ᐅᖃᐅᓯᑐᐃᓐᓇᑯᑦ ᐊᓪᓚᓯᒪᔪᑎᒍᓪᓗ. 
6.2.4 ᑌᒣᒐᓗᐊᕐᑎᓗᒍ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᐊᑦᑐᑕᐅᒪᒍᑎᒋᔭᐅᑉᐸᑦ ᐊᖏᕈᑎ 

ᐊᑐᕐᑕᐅᒍᓐᓇᑐᖅ ᐅᖃᐅᓯᑐᐃᓐᓇᑯᑦ (ref:Section 65.1 ARA). 
6.2.5 ᐊᑐᕐᓂᖅ ᐃᓄᒻᒨᓕᖓᔪᓂ ᑐᑭᓯᒋᐊᕈᑎᓂ ᐊᓯᐊᒍᑦ ᐱᑦᔪᑎᓕᓐᓂᑦ ᐊᑐᕐᑕᐅᒍᓐᓇᑐᖅ 

ᐱᔪᓐᓇᐅᑎᓕᒻᒧᑦ ᐊᖏᕐᑕᐅᓗᑯᐊᐱᖕᖏᓗᓂ ᒪᓕᓪᓗᒋᑦ ᐱᓂᐊᕐᓃᑦ ᒫᓂ 
ᐊᓪᓚᑕᐅᒪᔪᑦ ( ref:section 65.1 ARA). 

6.2.6 ᐃᓄᒃ ᐱᒍᓐᓇᑐᖅ ᐊᖏᕐᑕᐅᓯᒪᖕᖏᓗᓂ ᐱᔪᓐᓇᐅᑎᓕᒻᒧᑦ ᐃᓄᒻᒨᓕᖓᔪᓂᑦ ᑐᑭᓯᒋᐊᕈᑎᓂᑦ 
ᑭᓯᐊᓂ ᐱᒍᓐᓇᑎᑕᐅᒍᓂ ᐅᑯᐊ ᒪᓕᓪᓗᒋᑦ (ref:section 62.ARA). 

 
6.2.7 ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᓴᖑᑎᑕᐅᓚᖓᑉᐸᑕ ᑐᑭᑖᕈᑎᐅᔪᑦ ᑖᒃᑯᓂᖓ ᐃᓄᒃ ᑲᒪᔪᖅ 

ᑐᓴᕐᑎᓯᒋᐊᓕᒃ ᐃᓄᒻᒥᒃ ᑭᔅᒐᑐᕐᑕᒥᓂᒃ ᖄᖏᐅᑎᖕᖏᓂᖓᓂ 
ᐅᖃᐅᑎᔭᕕᓂᖓ ᑐᑭᑖᕈᑎᐅᔪᒥᒃ. ᐃᓄᒃ ᐱᔭᑦᓴᓕᐅᕐᑕᐅᓯᒪᔪᖅ 
ᑐᓴᕐᑎᓯᓚᖓᓗᓂ ᐃᓱᒫᓘᑎᓕᕕᓂᕐᒥᒃ ᑐᓴᐅᒪᑎᑦᓯᒋᐊᓕᒃ ᑐᑭᑖᕈᑎᕕᓃᑦ 
ᖄᖏᐅᑎᑎᑕᐅᓚᐅᕐᑎᓇᒋᑦ ᓱᓕ: 

 
6 6.2.7.1 ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᐊᑐᕐᑕᐅᔪᑦ ᑐᑭᑖᕈᑎᐅᓚᖓᓗᑎᒃ. 
7 6.2.7.2 ᐱᑦᔪᑎᐅᔪᑦ,ᐱᑦᔪᑎᓕᐊᖑᓯᒪᔪᓪᓗ ᐊᒻᒪᓗ ᑭᓪᓕᒋᔭᐅᔪᑦ ᐃᓱᒪᓕᐅᕈᑎᐅᓚᐅᕐᑐᓄᑦ. 
8 6.2.7.3 ᐱᔪᓐᓇᐅᑎᖃᕐᓗᓂ ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂ ᐊᑐᕈᓐᓇᓗᓂ 

ᑕᒻᒪᓯᒪᔪᕐᓂᐅᑎᓂ. 
9 6.2.7.4 ᐱᔪᓐᓇᑎᑕᐅᓗᓂ ᑕᑯᓐᓇᑕᒥᓂᒃ ᑐᓂᓯᒍᓐᓇᓂᕐᒥᒃ ᕿᒥᕐᕈᕈᓐᓇᑐᒧᑦ 

ᐃᓱᒪᓕᐊᕆᔭᐅᔪᓂᑦ. 

6.3 ᓄᐃᑦᓯᓂᖅ 
 
6.3.1 ᐃᓄᒃ ᓄᐃᑦᓯᒍᓐᓇᖏᑦᑐᖅ ᐊᖏᕐᑕᐅᒪᖕᖏᐸᑕ ᑐᑭᑖᕐᑎᒧᑦ (ref:section 59,ARA) 
6.3.2 ᐊᔪᕐᓇᖏᑉᐸᑦ ᐊᖏᕐᑕᐅᒍᓐᓇᕕᖃᕆᐊᓕᒃ ᐅᖃᐅᑎᔭᐅᓂᒃᑯᑦ ᐅᕝᕙᓘᓐᓂᑦ ᐊᓪᓚᓯᒪᔪᑎᒍᑦ. 
6.3.3 ᑌᒣᒐᓗᐊᕐᑎᓗᒍ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᐊᑦᑐᑕᐅᒪᒍᑎᒋᔭᐅᑉᐸᑦ ᐊᖏᕈᑎ 

ᐊᑐᕐᑕᐅᒍᓐᓇᑐᖅ ᐅᖃᐅᓯᑐᐃᓐᓇᑯᑦ (ref:Section 59 ARA). 
 
6.3.4 ᐃᓄᒃ ᓴᕐᕿᑎᑦᓯᒍᓐᓇᑐᖅ ᐃᓄᒻᒨᓕᖓᔪᓂ ᑐᑭᓯᒋᐊᕈᑎᓂᒃ ᐊᖏᕐᑕᐅᓯᒪᖕᖏᑲᓗᐊᕈᓂ ᐃᓄᒻᒧᑦ 

ᐃᓱᒫᓘᑎᐅᔪᓄᑦ ᒪᓕᒉᑦ ᒪᓕᓪᓗᒋᑦ ᐅᑯᐊ (ref:section 59,ARA), 
ᒪᓕᓪᓗᒋᓗ ᐱᒍᓐᓇᓂᖏᑦ ᒪᓕᒐᓕᐊᖑᓯᒪᔪᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ. 
 
6.3.5 ᓇᐅᑐᐃᓐᓇᓂᒃ ᓴᕐᕿᑎᑦᓯᓂᖅ ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂ ᐊᖏᕐᑕᐅᓯᒪᖕᖏᓗᓂ 

ᐊᐱᕐᓱᖄᕆᐊᓕᒃ ᐱᔪᓐᓇᐅᑎᓕᒻᒥᒃ ᒪᓕᒉᑦ ᒪᓕᓪᓗᒋᑦ. 
 
6.4 ᑎᒍᒥᐊᕐᓂᖅ ᓱᒃᑯᑎᕆᓂᕐᓗ 
 
6.4.1 ᐃᓄᒃ ᖃᐅᔨᒪᒋᐊᓕᒃ ᐊᑐᕐᓗᓂᓗ ᐊᑦᑕᓇᕐᑐᒦᑦᑎᓯᑦᑌᓕᒪᓂᕐᒧᑦ ᐊᑐᕐᓗᒋᑦ ᒪᓕᒐᓕᐊᖑᓯᒪᔪᑦ 

ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ ᑕᒣᓐᓄᑦ ᐃᓄᒻᒨᓕᖓᔪᓄᑦ ᑐᓴᕐᑕᐅᒋᐊᓕᓐᓂᑦ 
ᐃᓅᑉ ᐱᓯᒪᔭᖏᓐᓄᑦ.(ref:section 63.1 ARA). 

 
6.4.2 ᐃᑲᔪᕐᓯᖏᒃᑯᓂ,ᐃᓄᒃ ᐊᑦᑕᓇᕐᑐᒦᑦᑎᓯᑦᑌᓕᒋᐊᖃᕐᖁᖅ ᓴᐳᑦᔨᓯᒪᑦᓯᐊᓗᒍ ᐃᓄᒻᒨᓕᖓᔪᑦ 

ᑐᑭᓯᒋᐊᕈᑎᖏᓐᓂᑦ ᐊᒻᒪᓗ ᓇᓗᓀᕐᓯᕙᓪᓗᓂ ᑌᒣᑦᑐᑦ ᐊᑐᕐᑕᐅᔪᑦ 
ᓈᒻᒪᓈᕋᓗᐊᕐᒪᖔᑕ ᐃᓱᒪᒋᓗᒋᑦ ᐊᑐᕐᑕᐅᒋᐊᖃᕐᓂᖏᑦ 
ᑐᑭᓯᒋᐊᕋᑦᓭᑦ,ᐱᑦᔪᑎᖏᓪᓗ ᐅᓄᕐᓂᖏᑦ,ᑐᓂᔭᐅᓂᖏᑦ ᐊᒻᒪᓗ ᖃᓄᖅ 
ᑐᕐᖁᑕᐅᓯᒪᓂᖏᑦ (ref:section 63.1 ARA) 

 
6.4.3 ᐃᓄᒃ ᖃᐅᔨᓐᓂᕈᓂ ᐅᖃᕐᑕᐅᒋᐊᖃᖕᖏᑐᑦ ᐊᓂᑕᐅᓐᓂᐸᑕ ᐊᑐᓕᕆᐊᖃᕐᖁᖅ ᑎᓕᓯᑦᔪᑎᓂᒃ 

ᒪᓕᒐᓕᐊᖑᓯᒪᔪᓂᑦ ᐅᖄᔭᐅᒋᐊᖃᖕᖏᑐᒨᓕᖓᔪᓂ ᐊᑖᓂ (ADM-25). 
 
6.4.4 ᐃᓄᒃ ᐅᖃᐅᑎᔭᐅᓐᓂᕈᓂ ᓱᓕᑦᓯᐊᑐᒥᒃ ᖃᐅᔨᒪᒍᓂ ᐃᓄᒻᒨᓕᖓᔪᑦ ᑐᑭᓯᒋᐊᕋᑦᓭᑦ ᐱᓯᒪᔭᐅᔪᑦ 

ᐊᑑᑎᓯᒪᒍᓐᓀᐸᑕ,ᑕᒻᒪᓯᒪᑉᐸᑕ ᐊᒻᒪᓗ ᐃᔭᕇᕐᓯᒪᑉᐸᑕ 
ᓄᐊᑕᐅᓚᐅᕐᓂᕕᓂᖏᑦ,ᑐᓴᕐᑎᓯᑦᓴᐅᑎᒋᒋᐊᓖᑦ ᑲᒪᔨᒻᒪᕆᒻᒥᒃ ᐱᓇᓱᕝᕕᒥ,ᑌᒫᒃ 
ᐱᑦᓯᐊᑐᒥᒃ ᑲᒪᒋᔭᐅᒋᐊᑲᐱᖃᑦᑕᕋᔭᕐᒪᑕ (ref:section 72,ARA). 

 
6.4.5 ᐃᓄᒃ ᖃᐅᔨᒪᒋᐊᖃᕐᖁᖅ ᐊᑐᕐᓗᓂ ᐸᐸᑦᓯᓂᕐᒧᑦ ᐊᓪᓚᓯᒪᔪᓂ,ᐃᓚᐅᑎᓪᓗᒋᑦ ᐱᕕᑦᓴᐅᑎᑕᐅᔪᑦ 

ᒪᓕᑦᑕᐅᒋᐊᖃᕐᑐᑦ, ᐊᓯᖏᓐᓂᑦ ᐊᑦᔨᐸᓱᖏᓐᓂᒃ ᐊᑐᓕᕐᑎᑕᐅᓯᒪᔪᓂᑦ 
ᐱᓇᓱᕝᕕᒥᓂᒃ ᐅᕝᕙᓘᓐᓃᑦ ᐱᓇᓱᕝᕕᒥᓂ ᐱᑦᔪᑎᖃᕐᓗᑎᒃ ᐃᓄᒻᒨᓕᖓᔪᓂᑦ 
ᑐᑭᓯᒋᐊᕈᑎᓂ ᑕᑯᒋᐊᕈᓐᓇᑐᑦ (ref:section 73,ARA). 

 
6.4.6 ᐃᑲᔪᕐᓯᖏᓐᓂᖅ,ᐃᓄᒃ ᓄᐊᑕᐅᓯᒪᔪᓂᒃ ᐃᓄᒻᒨᓕᖓᔪᓂᑦ ᑐᓴᕐᑕᐅᒋᐊᓕᓐᓂᒃ 

ᐊᓯᐅᑎᑦᓯᓯᐊᕆᐊᖃᕐᖁᖅ ᑲᒪᒋᔭᑦᓭᑦ ᐱᔭᕇᕐᑕᐅᓂᕐᐸᑕ. 

ᑕᒪᒃᑯᐊ ᐊᑐᕐᑕᐅᔪᑦ ᑐᑭᖃᑦᓯᐊᕆᐊᖃᕐᖁᑦ,ᐱᓗᐊᖕᖑᐊᑐᒥ ᐊᑐᕐᑕᐅᑲᑦᑕᓂᖏᑦ,ᖃᑦᓯᐅᓂᖏᓐᓄᓗ 
ᑐᓴᕐᑕᐅᔪᑦᓭᑦ ᖃᓄᕐᓗ ᑐᕐᖁᑕᐅᓯᒪᒻᒪᖔᑕ (ref:section 73,ARA). 

 
6.4.7 ᐊᑐᕐᓂᖅ ᖃᐅᔨᒪᔭᐅᒋᐊᖃᖕᖏᓂᕐᒧᑦ ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂᑦ ᐱᔪᓐᓇᑎᑕᐅᕗᖅ 
ᑭᓇᒃᑯᓕᒫᓄᑦ,ᐱᑦᔪᑎᖏᑦ ᓄᐊᑕᐅᓯᒪᔪᑦ ᐊᑐᕐᑕᐅᔪᓪᓘᓃᑦ ᐊᓂᒍᕐᑎᑕᐅᑉᐸᑕ ᐊᖏᕐᑕᕕᓂᐅᑉᐸᑕᓗ 
ᑲᒪᔨᒧᑦ (ref:section 73,ARA). 
 
6.5 ᑖᒃᑯᓗᐊᑦᓯᐊᑦ ᐸᕐᓇᓯᒪᔪᑦ. 
 
6.5.1 ᐃᓄᒃ ᑲᒪᒋᔭᑦᓴᖃᕐᑎᑕᐅᔪᖅ ᐱᓂᐊᕐᓂᐅᔪᒥᒃ ᐅᖃᐅᓯᐅᓯᒪᔪᒥᒃ ᑭᖑᓂᐊᒍᑦ 
ᓇᓗᖕᖏᓯᐊᕆᐊᖃᕐᖁᖅ ᑲᖕᖑᓇᕐᑑᑎᒋᔭᐅᔪᑦ ᐊᑐᕐᑕᐅᑐᐃᓐᓇᕆᐊᖃᓂᖏᓐᓄᑦ ᖃᐅᔨᓴᑦᓯᐊᓂᖅ 
ᐱᒻᒪᕆᐅᕗᖅ: 
 
6.5.1.1 ᓇᓪᓕᑐᐃᓐᓇᖏᑦ ᐸᕐᓇᑕᐅᓯᒪᔪᑦ,ᓄᐃᑕᐅᓯᒪᔪᑦ, ᓄᑖᖕᖑᕆᐊᕐᑎᓯᓂᕐᒥᒃ ᐊᑐᕐᑕᐅᕙᑦᑐᑦ 
ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐊᑐᕐᑕᐅᕙᑦᑐᑦ ᓄᐊᑦᓯᒍᑎᐅᑦᓱᑎᒃ,ᐊᑐᕐᑕᐅᓱᑎᒃ,ᐊᓂᑦᓯᒍᑎᐅᑦᓱᑎᒃ 
ᐅᕝᕙᓘᓐᓃᑦ ᓯᖁᑦᑎᕆᒍᑎᐅᑦᓱᑎᒃ ᐃᓄᒻᒨᓕᖓᔪᓂᑦ ᑐᓴᐅᒪᔭᐅᒋᐊᓕᓐᓂ. (ref:section 63.5 ARA). 

 
6.5.1.2 ᓄᐊᑦᓯᓯᒪᓂᖅ ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂ ᐃᑲᔪᕐᓗᑎᒃ ᐊᓯᖏᓐᓂᑦ ᑎᒥᐅᔪᓂᑦ 
ᓈᒻᒪᓈᕐᓯᒪᑦᓯᐊᐸᑦ ᐃᙯᓕᓴᕈᑕᐅᓯᒪᔪᖅ ᒪᓕᒐᖅ ᐊᒻᒪᓗ ᐱᔪᓐᓇᓂᖅ ᐅᕝᕙᓘᓐᓃᑦ ᐊᑐᓕᕐᑎᓯᓂᐊᕐᓗᓂ 
ᐱᔭᑦᓴᓂᒃ ᑭᓇᒃᑯᑐᐃᓐᓇᓄᑦ ᑎᒥᐅᔪᓄᑦ ᑖᑦᓱᒪ ᐃᓅᑉ ᐱᓇᓱᐊᖃᑎᒋᕙᑦᑕᖓᓂᒃ ᐱᑎᑦᓯᓂᐊᕐᓗᓂ 
ᐱᔨᑦᓯᕋᐅᑎᐅᕙᑦᑐᓂᒃ ᐊᓂᒍᕐᑎᓯᒍᒪᓂᕐᒧᑦ ᑐᕌᖃᑎᒌᓪᓗᑎᒃ. (ref:section 64,ARA) 

 
6.5.1.3 ᓴᕐᕿᑎᑦᓯᓂᖅ ᐃᓄᒻᒨᓕᖓᔪᓂ ᑐᑭᓯᒋᐊᕈᑎᓂᒃ ᐊᖏᕐᑕᐅᓯᒪᖕᖏᓗᓂ, ᐱᔪᓐᓇᐅᑎᓕᒻᒧᑦ 
ᐃᓄᒻᒧᑦ ᖃᐅᔨᓴᕈᑎᖃᓯᓗᓂ ᐅᕝᕙᓘᓐᓃᑦ ᓄᐊᑦᓯᓯᒪᒐᓱᓪᓗᓂ ᐊᒥᓱᖕᖑᐃᓗᓂ. (ref:section 67.2.1 
ARA). 

 
6.5.1.4 ᐊᓂᑦᓯᓂᖅ ᐃᓄᒻᒨᓕᖓᔪᓂ ᑐᓴᐅᒪᔭᐅᒋᐊᓕᓐᓂ ᐊᖏᕐᑕᐅᒪᖕᖏᓗᓂ. 
 
6.5.1.4.1 ᓇᐅᑐᐃᓐᓇᒧᑦ ᑎᒥᐅᔪᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑲᕙᒪᒃᑯᑦ ᑎᒥᖁᑎᖏᓐᓄᑦ 
ᓄᐃᑦᓯᒋᐊᖃᕐᓂᖅ ᓈᒻᒪᓈᑐᐊᕐᐸᑦ ᑖᒃᑯᓄᖓ ᐃᙯᓕᓴᕈᑕᐅᓯᒪᔪᓄᑦ ᒪᓕᒐᕐᓄᑦ ᐊᒻᒪᓗ ᓄᑭᖃᕐᓂᒧᑦ 
ᑎᒍᓯᒍᓐᓇᐅᑎᓕᓐᓄᑦ ᑎᒥᐅᔪᓄᑦ. 

 
6.5.1.4.2 ᓇᐅᑐᐃᓐᓇᓄᑦ ᑎᒥᐅᔪᓄᑦ ᑐᑦᑕᕕᒋᔭᐅᔪᓄᓪᓘᓃᑦ ᐊᓯᖏᓐᓂᒃ ᑲᕙᒪᓕᓐᓄᑦ ᓴᕐᕿᑎᑦᓯᓂᖅ 
ᓈᒻᒪᓈᕐᑐᖅ ᐃᓄᒃ ᐱᕙᓪᓕᕈᑎᖃᓚᖓᑉᐸᑦ ᑭᓯᐊᓂ. 

 
6.5.1.4.3 ᐃᓄᒻᒧᑦ ᑎᒥᔪᓄᓪᓘᓃᑦ ᐊᑦᔨᐅᖏᑦᑑᑎᑦᓯᓂᖅ ᖃᓄᐃᓕᖓᓂᖏᓐᓂᑦ ᖃᓄᐃᓐᓂᐅᔪᑦ 
ᑌᒣᑎᑦᓯᒍᓐᓇᖁᑦ. 
6.5.1.4.4 ᐃᓄᒻᒧᑦ ᑎᒥᐅᔪᓄᓪᓘᓃᑦ ᐃᑲᔪᕐᓯᓂᖅ ᐊᑑᑎᑎᑕᐅᓪᓚᕆᒋᐊᓕᒃ ᖃᐅᔨᒪᑦᓯᐊᕆᐊᖃᕐᒪᑕ 
ᓱᕐᖁᐃᓯᓯᒪᑦᓯᐊᓗᑎᒃ ᑭᓇᐅᓂᖓᓂ ᐃᓅᑉ. (ref:section 68,ARA). 

 
6 6.5.1.4.5 ᑯᐯᒃ ᓯᓚᑖᓂ (ref:section 70.1,ARA). 

6.5.1.1.1  

6.5.2 ᐃᓄᒃ ᑲᒪᒋᔭᑦᓴᖃᕐᑎᑕᐅᔪᖅ ᐱᓇᓱᐊᕐᑕᐅᔪᓂ ᐅᖃᐅᓯᐅᓯᒪᔪᓂᒃ ᑭᖑᓂᐊᒍᑦ 
ᓇᓗᓀᕐᓯᓯᒪᑦᓯᐊᕆᐊᖃᕐᖁᖅ ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑎᓂᒃ ᐅᕝᕙᓘᓐᓃᑦ ᐊᖏᕈᑎᓕᐊᖑᓯᒪᔪᓂᒃ 
ᐃᓚᐅᑎᑕᐅᔪᓂᒃ ᐊᓪᓚᕕᒻᒥ ᐅᕝᕙᓘᓐᓃᑦ ᐊᐅᓚᑦᓯᓂᓕᕆᔨᒃᑯᓂ,ᐊᑐᓕᕐᑎᑕᐅᓗᓂᓗ 
ᓄᐊᑦᓯᔪᖃᓚᐅᕐᑎᓇᒍ,ᐊᑐᕐᑐᖃᓚᐅᕐᑎᓇᒍ ᐊᒻᒪᓗ ᐊᓂᑕᐅᓚᐅᕐᑎᓇᒋᑦ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ. 
6.5.2.1 ᑲᒪᒋᔭᐅᔪᑦ ᐅᑯᓄᖓ 6.5.1.2, 6.5.1.3, 6.5.1.4, ᐊᒻᒪᓗ 6.5.1.5: 
 
6.5.2.2 ᐊᓂᑦᓯᓂᖅ ᐃᓄᒻᒨᓕᖓᔪᓂᒃ ᑐᓴᐅᒪᔭᐅᒋᐊᓕᓐᓂᑦ ᐊᖏᕐᑕᐅᓯᒪᖕᖏᓗᓂ ᐃᓄᒻᒧᑦ 
ᐃᓱᒫᓘᑎᓕᒻᒧᑦ,ᑭᓇᑐᐃᓐᓇᒧᑦ ᑎᒥᐅᔪᓄᓪᓘᓃᑦ ᑐᓴᕐᑕᐅᔪᑦᓴᐅᒋᐊᖃᕐᐸᑦ ᑲᔪᓯᑎᑦᓯᓂᐊᕐᓗᓂ 
ᐱᔭᑦᓴᐅᑎᑕᐅᔪᒥᒃ ᐱᓇᓱᐊᕐᓗᓂᓘᓐᓃᑦ ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑎᓂ ᐅᕝᕙᓘᓐᓃᑦ ᐱᔨᑦᓯᕋᐅᑏᑦ 
ᑐᓂᔭᐅᔪᑦ ᐃᓄᒻᒧᑦ ᑎᒥᐅᔪᒧᓪᓘᓃᑦ ᑭᓇᒃᑯᑐᐃᓐᓇᓄᑦ. (ref:section 67.2, ARA) 

 
 
 
 

 
7- ᐊᑦᔨᐅᖏᑦᑐᑦ ᓴᐳᒻᒥᓯᒪᐅᑏᑦ ᖃᐅᔨᓴᕈᑎᓂᑦ. 
7.1 ᖃᐅᔨᓴᐅᑎᓕᐊᖑᓯᒪᔪᑦ ᖄᖓᓃᑦᑐᑦ. 
7.1.1 ᖃᐅᔨᓴᕐᑕᐅᒍᓐᓇᕕᓕᑐᐊᑦ ᐅᑯᐊ ᓄᐊᑕᐅᓯᒪᔪᑦ ᐅᕝᕙᓘᓐᓃᑦ ᐊᑐᕐᑕᐅᓯᒪᔪᑦ ᐃᓄᒻᒨᓕᖓᔪᑦ 
ᑐᓴᐅᒪᔭᐅᒋᐊᓖᑦ ᐃᓚᓕᐅᑦᔭᐅᓯᒪᔪᑦ ᑖᑦᓱᒧᖓ ᑎᓕᓯᑦᔪᑎᓄᑦ. 
7.1.2 ᐊᔪᕐᓇᖏᑦᑐᑦ ᖃᓄᐃᑦᑐᑐᐅᓀᑦ ᖃᐅᔨᓴᕈᑏᑦ (ᐃᓱᒪᒋᔭᐅᔪᓂᒃ ᖃᐅᔨᓴᕐᓂᖅ,ᓈᒻᒪᒋᔭᖃᕐᒪᖔᑦ 
ᖃᐅᔨᓴᕐᓂᖅ,ᐱᔨᑦᓯᕋᕐᓂᐅᑉ ᐱᐅᓂᖓᓂᒃ ᓱᕐᖄᑎᕆᓂᖅ,ᓂᐅᕐᕈᑕᐅᕙᑦᑐᓂᒃ ᖃᐅᔨᓴᕐᓂᖅ) 
ᐊᑭᓕᕐᑕᐅᓯᒪᕗᑦ ᖃᓄᐃᑦᑑᒐᓗᐊᕐᐸᑕ ᐋᕐᕿᓱᕐᑕᐅᓯᒪᓂᖏᑦ ( ᐃᓄᒻᒧᑦ ᐊᑕᐅᓯᕐᒧᑦ ᐅᕝᕙᓘᓐᓃᑦ 
ᑲᑎᖕᖓᓗᑎᒃ ᐊᐱᕐᓱᓂᖅ, ᐊᐱᕐᓲᑏᑦ ᐊᓪᓚᓯᒪᔪᑎᒍᑦ ᐅᕝᕙᓗᓐᓃᑦ ᖃᕆᑕᐅᔭᑎᒍᑦ ᐊᐱᕐᓲᑏᑦ). 
 
7.2 ᐊᑑᑎᑎᑕᐅᒋᐊᖃᓪᓚᕆᑦᑐᑦ 
7.2.1 ᖃᐅᔨᓴᐅᑏᑦ ᐱᒋᐊᓚᐅᕐᑎᓇᒋᑦ,ᐃᓄᒃ ᖃᐅᔨᓴᕐᖄᕆᐊᕐᖁᖅ ᑐᕌᒐᓕᐊᕆᓯᒪᔭᖏᓐᓂᑦ ᑲᑎᕕᒃ 
ᐃᓕᓴᕐᓂᓕᕆᓂᒃᑯ. 
 
7.2.2 ᐃᓄᒃ ᐃᒣᓘᕆᐊᖃᕐᐳᖅ: 
 
7.2.2.1 ᓴᕐᕿᑎᓗᒋᑦ ᐱᑦᔪᑕᐅᔪᑦ ᐊᒻᒪᓗ ᑎᑭᐅᑎᑎᑕᐅᒐᓱᑦᑐᑦ ᖃᐅᔨᓴᕐᓂᑯᑦ. 
7.2.2.2 ᖃᐅᔨᓴᕐᓗᒍ ᐊᔪᕐᓇᖏᑐᐃᓐᓇᕆᐊᓕᒃ ᖃᐅᔨᓴᕐᑐᖃᕈᓐᓇᒪᖔᒃ ᐊᑐᖕᖏᓗᑎᒃ 
ᑲᑎᕐᓱᐃᒋᐊᑐᖕᖏᓗᑎᓘᓐᓃᑦ ᐃᓅᑉ ᑐᓴᐅᒪᔭᐅᒍᑎᖏᓐᓂᑦ. 
7.2.2.3 ᖃᐅᔨᓴᕐᓗᒋᑦ ᐃᓗᕐᕈᓯᖏᑦ ᖃᐅᔨᓴᕐᓂᐅᑉ,ᐱᓗᐊᖕᖑᐊᑐᒥ ᖃᓄᐃᓕᖓᓂᖓ 
ᖃᐅᔨᓴᕐᓂᐅᓚᐅᕐᑐᖅ. ᐃᓄᐃᑦ ᐃᓱᒫᓗᑦᑐᑦ ᐊᑦᑐᑕᐅᒪᓪᓚᕆᓐᓂᐹᑦ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ 
ᑲᑎᕐᓱᑕᐅᔪᑦ ᐊᒻᒪᓗ ᐱᑦᔪᑎᒧᑦ ᑐᑭᓯᒋᐊᕈᑎᑦᓭᑦ ᐊᑐᕐᑕᐅᔪᑦᓴᐅᒪᖔᑕ ᐃᑲᔪᕐᑕᐅᓗᓂᓗ ᐃᓄᒻᒧᑦ 
ᖃᐅᔨᒪᔪᒧᑦ ᐃᓗᕐᕈᓯᑦᓯᐊᕆᓐᓂᒥᒃ. 
 
7.3 ᓴᐳᑦᔨᓯᒪᓂᕐᒧᑦ ᐊᑐᕐᑕᐅᕙᑦᑐᑦ 
7.3.1. ᐃᓄᒃ ᖃᐅᔨᓴᓯᒋᐊᓚᐅᖕᖏᓂᕐᒥᓂ ᐃᒣᓘᕈᓐᓇᑐᖅ: 
 
7.3.1.1 ᐅᓇᑕᒃᑳᓯᐊᕐᓗᒍ ᐃᓄᒻᒥᒃ ᑐᓴᐅᒪᔭᐅᒍᑎ ᐊᑐᕐᑕᐅᔪᑦᓴᒫᖅ ᐊᒻᒪᓗ ᑎᒍᒥᐊᕈᑎᐅᒐᔭᕐᑐᖅ 
ᐱᔪᓐᓇᐅᑎᖃᕈᑎᐅᓗᓂ  

7.3.1.2 ᐃᒻᐱᒋᑦᓯᐊᓗᒋᑦ ᖃᓄᑎᒋ ᓄᐊᑕᐅᓯᒪᒻᒪᖔᑕ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᐊᑐᕐᑕᐅᓂᖏᑦ 
ᓄᐊᑕᐅᓯᒪᓂᖏᓐᓗ ᐊᒻᒪᓗ ᐊᑐᕐᑕᐅᑌᓕᑎᓗᒋᑦ ᓯᖁᑦᑎᕈᐊᕐᑐᐃᑦ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ: 
 
7.3.1.3 ᑐᑭᑖᕐᓗᑎᒃ ᑭᓇᒃᑯᑦ ᐊᑐᕈᓐᓇᕋᔭᕐᒪᖔᑕ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ 
ᑐᓴᕐᑕᐅᒍᑎᑦᓴᖏᓐᓄᑦ ᓄᐊᑕᐅᒍᑎᑦᓴᖏᓐᓄᓗ ᖃᐅᔨᓴᐅᑎᒃᑯᑦ. ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ 
ᐊᑐᕐᑕᐅᒐᔭᕐᑐᑦ ᓴᐳᑦᔭᐅᓯᒪᑦᓯᐊᖁᓪᓗᒋᑦ ᖃᓄᑎᒋ ᑎᒍᒥᐊᕐᑕᐅᒍᓐᓇᕋᔭᕐᒪᖔᑕ ᐊᒻᒪᓗ 
ᐲᕐᑕᐅᒍᓐᓇᕋᔭᕐᒪᖔᑕ ᒪᓕᓪᓗᒋᑦ ᒪᓕᒐᓕᐊᖑᓯᒪᔪᑦ; 
 
6 7.3.1.4 ᑲᔪᓯᑎᑦᓯᔪᖃᕐᓗᓂ ᑲᖕᖑᓇᕐᑑᑎᒋᔭᓄᑦ ᐊᑐᕐᑕᐅᔪᖃᕐᓂᐸᑦ ᖃᐅᔨᓴᕐᓂᒥᒃ 

ᑌᒣᒋᐊᖃᕐᓂᐸᑦ. 
 

 
7.4 ᐊᖏᕐᑕᐅᓂᖏᑦ ᑐᓴᕋᓱᓐᓃᓗ. 
7.4.1 ᐃᓄᒃ ᑎᒍᒥᐊᕆᐊᓕᒃ ᐊᖏᕐᑕᐅᓯᒪᐅᑎᒥᒃ ᐱᓇᓱᕝᕕᒧᑦ ᐅᕝᕙᓘᓐᓃᑦ ᐊᐅᓚᑦᓯᔨᒧᑦ, ᐃᓱᒫᓘᑎᓂᒃ 
ᖃᐅᔨᓴᕐᖄᓚᐅᕋᑎᒃ. 
7.4.2 ᑲᑎᒪᔨᐊᕈᐃᑦ ᖃᐅᔨᓴᕐᕕᐅᒍᓐᓇᕆᐊᓖᑦ. 
 
8. ᐱᒋᐅᕐᓴᓃᑦ ᐊᒻᒪᓗ ᖃᓄᐃᖕᖏᓯᐊᕐᓂᒨᓕᖓᔪᓄᑦ ᓱᖃᑦᓯᐅᑏᑦ. 
 
6. 8.1 ᐱᒋᐅᕐᓴᓃᑦ ᐊᒻᒪᓗ ᖃᓄᐃᖕᖏᓯᐊᕐᓂᒨᓕᖓᔪᓄᑦ ᓱᖃᑦᓯᐅᑏᑦ 

 
 
8.1.1 ᐃᑎᕆᐊᖕᖓᓕᕈᑎᒃ, ᐃᓄᒃ, ᑭᖕᖒᒪᒋᔭᕐᓗ ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ ᑐᓂᔭᐅᒋᐊᖃᕐᖁᖅ 
ᖃᓄᐃᓘᕈᑎᑦᓴᒥᓂᒃ ᑖᑦᓱᒥᖓ ᒪᓕᒐᓕᐊᕆᔭᐅᓯᒪᔪᒥᒃ. 
8.1.2 ᐱᓇᓱᕝᕕᒃ ᐅᕝᕙᓘᓐᓃᑦ ᐊᐅᓚᑦᓯᕕᐅᔪᖅ ᑕᑯᒋᐊᕆᐊᖃᕐᖁᑦ ᐃᓄᒃ ᑲᒪᒋᔭᑦᓴᒐ 
ᖃᐅᔨᒪᑦᓯᐊᒪᖔᑦ ᐊᑐᕐᑕᐅᒋᐊᓕᓐᓂᑦ ᐊᒻᒪᓗ ᑐᖕᖓᕕᓐᓂᑦ ᐱᑦᔪᑎᓕᓐᓂᑦ ᐃᓄᒻᒨᓕᖓᔪᓂ 
ᑐᑭᓯᒋᐊᕈᑎᓂᑦ, ᓲᕐᓗ: 
8.1.2.1 ᐱᓇᓱᒐᑦᓴᔭᖏᑦ ᐊᒻᒪᓗ ᑲᒪᒋᔭᑦᓴᔭᖏᑦ ᐃᑉᐱᒋᑦᓯᐊᓗᒋᑦ ᓴᐳᒻᒥᓂᕐᓗ ᐃᓄᒻᒨᓕᖓᔪᓂ 
ᑐᓴᐅᒪᔭᐅᒋᐊᓕᓐᓂ: 
8.1.2.2 ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐊᑐᕐᑕᐅᕙᑦᑐᖅ ᐃᓚᖃᕐᓗᑎᒃ ᓴᐳᑦᔨᓯᒪᓂᕐᒥᒃ ᐃᓄᒻᒨᓕᖓᔪᓂ 
ᑐᓴᐅᒪᔭᐅᒋᐊᓕᓐᓂ: 
8.1.2.3 ᒪᓕᒐᓕᐊᖑᓯᒪᔪᑦ ᐅᑯᓄᖓ ᐊᑦᑐᐊᔪᑦ ,ᑎᒍᒥᐊᕐᓂᖅ ᐊᒻᒪᓗ ᓯᖁᑦᑎᕆᓂᖅ ᐃᓄᒻᒨᓕᖓᔪᓂ 
ᑐᓴᐅᒪᔭᐅᒋᐊᓕᓐᓂ: 
8.1.2.4 ᓇᓗᓀᕐᓯᓂᖅ ᐊᐅᓚᑦᓯᓂᕐᓗ ᑐᓴᕐᑕᐅᒋᐊᖃᖕᖏᑐᓂ ᖃᓄᐃᓐᓂᐅᔪᓂ. 
 
8.1.3 ᖃᓄᐃᖕᖏᓯᐊᕐᓂᒨᓕᖓᔪᑦ ᓱᖃᑦᓯᒍᑎᑦᓭᑦ ᐊᑐᕐᑕᐅᖃᑦᑕᓛᕐᑐᑦ 
ᓇᐅᒃᑯᑐᐃᓐᓇᖅ,ᐱᒋᐅᕐᓭᓂᒃᑯᑦ,ᑲᑎᒪᖃᑎᒌᓪᓗᑎᒃ ᐅᖄᖃᑎᒌᓪᓗᑎᒃ,ᖃᕆᑕᐅᔭᒃᑯᓗ 
ᐊᐅᓪᓚᑎᑦᓯᖃᑎᒌᖃᑦᑕᐅᑎᓗᑎᒃ. 

 
8.2 ᐊᓯᖏᑦ 

8.2.1 ᑲᑎᖕᖓᔨᐊᕈᐃᑦ ᑎᓕᓯᒍᑎᓂᒃ ᐃᓚᐅᒋᐊᖃᕐᖁᑦ ᐅᑯᓂᖓ,ᐅᓇᑕᒃᑳᓯᒪᓂᖅ 
ᐃᓕᓐᓂᐊᑕᐅᒍᑎᑦᓴᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᓗ ᓱᖃᑦᓯᒐᑦᓴᓂᒃ ( ᐊᑕᐅᓯᕐᒥᒃ ᐅᕝᕙᓘᓐᓃᑦ 
ᐊᒥᓱᓂᑦ ᑐᕌᒐᓕᐊᖑᔪᓂᑦ ) ᐊᑐᓕᕐᑎᑕᐅᓗᓂ ᖃᓄᐃᑦᑑᓂᖏᑦ ᐃᓄᐃᑦ ᓴᕐᕿᑕᐅᔪᑦ ᐅᕝᕙᓘᓐᓃᑦ 
ᐱᔨᑦᓯᒍᑏᑦ. 
 
9. ᐅᓐᓂᓗᕐᓂᒧᑦ ᖃᓄᐃᓘᕈᑏᑦ 
9.1 ᐅᓐᓂᓘᑎᓂ ᑐᓂᓯᓂᖅ ᐃᓗᓕᖏᓪᓗ 
9.1.1 ᐃᓄᒃ ᐅᓐᓂᓘᑎᓂ ᐊᓪᓚᒍᓐᓇᑐᖅ ᐱᓇᓱᑦᑎᒧᑦ ᑎᓕᔭᐅᒪᔪᒧᑦ ᐃᑲᔪᕐᑕᐅᓗᓂ ᐱᑦᔪᑎᒋᓗᒍ ᑲᑎᕕᒃ 
ᐃᓕᓴᕐᓂᓕᕆᓂᕐᒥ ᒪᓕᖕᖏᓂᖏᑦ ᐱᓇᓱᒐᑦᓴᓂ ᐊᑦᑐᐊᓂᓕᓐᓂ ᓴᐳᑦᔨᓯᒪᓂᕐᒧᑦ ᐃᓄᒻᒨᓕᖓᔪᓂ 
ᑐᓴᐅᒪᔭᐅᒋᐊᓕᓐᓂ. 
9.1.2 ᐅᓐᓃᓘᑎᐅᔪᓂᒃ ᑐᓂᓯᒍᒪᒍᑎᒃ ᐊᑐᑦᓯᐊᕆᐊᓖᑦ ᑕᑕᕐᓴᕋᑦᓴᓕᐊᖑᓯᒪᔪᓂᒃ. 
9.1.3 ᐅᓐᓂᓘᑎᐅᔪᑦ ᑐᑭᖃᑦᓯᐊᕆᐊᓖᑦ ᐃᓗᓕᖃᕐᓗᑎᒃ ᖃᓄᖅ ᐱᒋᐊᕐᓂᒪᖔᑦ,ᓇᓂ,ᖃᖓᓗ 
ᐃᓚᐅᑎᓪᓗᒍ ᐃᓄᒻᒨᓕᖓᔪᑦ ᑐᓴᐅᒪᔭᐅᒋᐊᓖᑦ ᐊᒻᒪᓗ ᐋᕐᕿᒋᐊᕈᑎᑦᓴᐅᑉ ᖃᓄᐃᑦᑑᓂᖓ. 
 
9.2 ᐅᓐᓂᓘᑕᐅᔪᑦ ᑲᒪᒋᔭᐅᓂᖓ 
9.2.1 ᐃᓄᒃ ᐊᐅᓚᑦᓯᔪᖅ ᓇᓗᓀᕐᓯᒋᐊᖃᕐᖁᖅ ᐱᓚᐅᕐᓗᓂ ᐅᓐᓂᓘᑕᐅᔪᒥᒃ ᓈᒻᒪᓈᕐᑐᑯᑦ ᑕᑕᕐᓭᕕᒃᑯᑦ 
9.2.2 ᐃᓄᒃ ᑲᒪᒋᔭᑦᓴᓕᒃ ᑖᒃᑯᓂᖓ ᐊᐅᑳᕈᓐᓇᖁᖅ 
ᓈᒻᒪᓈᑦᓯᐊᖏᕝᐸᑕ,ᓱᕙᓗᓗᐊᕐᐸᑕ,ᐸᕝᕕᓴᕐᑕᐅᒍᓂᓘᓐᓃᑦ ᐊᒻᒪᓗ ᓴᓇᔭᐅᒪᓗᑎᒃ 
ᓱᒃᑯᑎᕆᒍᒪᒍᑎᐅᑐᐃᓐᓇᓗᑎᒃ.ᐊᐅᑳᕐᓂᕈᓂ ᑐᓴᐅᒪᑎᑦᓯᒋᐊᓕᒃ ᐱᑦᔪᑎᖏᓐᓂᑦ. 
9.2.3 ᐃᓄᒃ ᑲᒪᒋᔭᑦᓴᓕᒃ ᑖᒃᑯᓂᖓ ᐊᐅᑳᕈᓐᓇᑐᖅ ᐅᓐᓂᓘᑕᐅᒪᔪᑦ ᐃᕐᖃᑐᐃᕕᒃᑯᓅᕐᑕᐅᓯᒪᑉᐸᑦ 
ᐃᓚᐅᑎᓪᓗᒋᑦ ᑕᑕᕐᓴᑕᐅᓯᒪᔪᑦ ᑐᑦᓯᕋᐅᑕᐅᔪᑦ ᑲᑎᒪᔨᓄᑦ. 
9.2.4 ᐃᓄᒃ ᑲᒪᔨᐅᔪᖅ ᖃᐅᔨᓴᑦᓯᐊᕆᐊᖃᕐᖁᖅ ᐅᓐᓂᓘᑕᐅᔪᒥᒃ ᑐᓂᓗᒍᓗ ᑐᑭᑖᕈᑎᒋᔭᖓ ᐃᓄᒻᒧᑦ 
ᐅᓐᓂᓘᑎᖃᓚᐅᕐᑐᒧᑦ ᐅᓪᓗᐃᑦ 30 ᐅᓗᐊᓂ ᐱᓚᐅᕐᑎᓗᒍ. 
9.2.5 ᐊᔪᕐᓇᖏᑉᐸᑦ,ᐃᓄᒃ ᑲᒪᔨᐅᔪᖅ ᓇᓗᓀᕐᓯᒋᐊᖃᕐᖁᖅ ᓈᒻᒪᓈᕐᑐᓂᒃ ᐋᕐᖀᒋᐊᕐᓗᓂ 
ᐱᑦᓯᐊᓯᒪᒻᒪᖔᑕ. 
 
10 ᑐᓂᐅᕐᙯᓂᖅ 
 
ᑲᑎᒪᔨᐊᕈᐃᑦ ᐊᑐᐃᓐᓇᐅᒪᓂᕐᒧᑦ ᓇᓗᓀᕐᓯᒋᐊᖃᕐᖁᑦ ᑖᓐᓇ ᑎᓕᓯᒍᑎ ᑐᓂᐅᕐᖃᑕᐅᒐᓗᐊᕐᒪᖔᑦ 
ᐱᓇᓱᑦᑎᓄᑦ ᐱᔨᑦᓯᕋᐅᑎᓄᓪᓗ. 
 
11 ᐊᑐᓕᕐᕕᓴᖓᑕ ᐅᓪᓗᖓ 
ᑖᓐᓈ ᑎᓕᓯᒍᑎᐅᓯᒪᔪᖅ ᐊᖏᕐᑕᐅᓚᐅᕐᑐᖅ ᑲᑎᒪᔨᐊᕈᕐᓄᑦ ᐊᑐᕈᓐᓇᓂᕐᒧᑦ ᐊᑐᓯᓛᕐᑎᓗᒍ ᓅᕕᒻᐱᕆ 
13, 2025-ᒥᑦ  
 


